
Egunero egunkariren bat irakurtzen
duen horietakoa naiz, baina askotan,
egia eta informazioaren eredutzat jot-

zen den komunikabide honen lana, ‘gutxie-
nez’ orijinala dela pentsatzen dut, eta hau
ulertzeko ez dago adibide bat baino gauza
hobe eta argiagorik:

Pentsa dezagun
IGANDEAN Monica
Lewinskyk Euskal He-
rrira etorri behar duela
Eusko Jaurlaritzak es-
kaintzen dituen bekei
buruzko hitzaldi bat
ematera, eta jakina,
egunkariek, bisita ho-
rren berri aurretik eman
behar dute. Seguraski,
sekuentziazioa honako
hau izango litzateke:
ASTEARTEAN igan-
deko bisita iragartzen da. ASTEAZKENEAN
bekei buruzko artikulua. OSTEGUNEAN
Monica Lewinskyren biografia. OSTIRALE-
AN hitzaldi horren kontrako iritziak. LA-
RUNBATEAN, biharko bisita iragartzen da.
IGANDEAN gaurko bisita komentatzen da.
ASTELEHENEAN atzoko bisitaren azken
xehetasunak... Kontuak kontu, zazpi egun ja-
rraian albiste bakar batekin, eta zazpietan lor-
tu dute gure atentzioa, hori da artea!

Ez dut ukatuko orain eta hemen Prentsak
gure gizarten duen garrantzia (hala ere, nire
iritzi umiletik komunikabiderik fidagarriena

da), baina ezin da ukatu batzuetan tontotzat
hartzen gaituztela. Dena den, badaude nirea
baino teoria erradikalagoak, eta bestela ent-
zun dezagun Quino komikigilearen pertso-
naia baten iritzia. Pertsonaia honen izena
“Libertad” da, eta honako hau bere salaketa:

“Egunkariek gertatzen
denaren %50a kontat-
zen dute, eta kontatzen
dutenaren %50a asmat-
zen dutela kontuan
hartzen badugu, esan
dezakegu egunkariek
ez dutela ezer kontat-
zen”.

Matematiko batek,
planteamendu honetan
akatsen bat dagoela
esan diezadake, baina
orijinala dela ere bai,
egunkariak bezain ori-

jinala, behintzat.
Baina, batez ere, “Libertad”en akusazio

hau titularrei dagokie... Artikulu ugari hain
dira aspergarriak, non titular erakargarriak
erabiltzen dituzten ahalik eta irakurle gehien
erakartzeko. Nik, maltzurki, ikasle on batek
bezala, truko horri eutsi diot, eta nire artiku-
lua Goenkale bezain dijerigaitza izango ze-
nez, jakinmina sor zezakeen izenburu bate-
kin apaindu dut, artikuluarekin zerikusirik ez
zuela kontuan hartu gabe. Bai, agian engai-
natu egin zaituztet, baina milaka egunkarik
defendatu eta arintzen dute nire delitua.

‘Libertad’

ALBERTO IRIONDO

I R I T Z I A

Atal hau ez da BARRENen
editoriala. Urtero 15 lagun
inguru aukeratzen dira eta
txandan-txandan idazten dute.
Kolaboratzaileen aukeraketa
egiterakoan, besteak beste,
pluraltasuna izaten dugu
kontuan. Gaiari dagokionean,
berriz, kolaboratzaile bakoitzak
nahi duena aukeratzen du.

AZKAR JOSETXO,
ERTZANTZARA

“Ez dut ukatuko orain eta
hemen Prentsak gure

gizartean duen garrantzia
(hala ere, nire iritzi umiletik
komunikabiderik fidagarriena

da), baina ezin da ukatu
batzuetan tontotzat hartzen

gaituztela”

Elgoibarko Udalak, Eusko
Jaurlaritzako Kultura
Sailak eta Foru
Aldundiak diruz
lagundutako
aldizkaria.

Arratoiak ugaritu
egin direla dirudi

Erreka ondoan bizi garenok nahi bai-
no sarriago ikusi izan ditugu arra-

toiak eta xaguak ibai ertzean edo ur zi-
kinak irteten diren tuboen inguruan.
Hala ere, aspaldi honetan arratoiak gut-
xituta zeudela pentsatzen nuen baina
horrela ez dela egaiztatzen duten hain-
bat gauza gertatu zaizkit azken boladan.
Abuztuan, Leku-Ederren gure umeare-
kin pasiaran geundela (gu bezala beste
ama batzuk zeuden euren umeekin), ha-
lako batean, arratoi bat ikusi genuen.
Baina kontua ez da hor amaitzen. Joan
den astean, Madalako parkeko zaka-
rrontzi batera paper bat botatzera joan
nintzenean, hara non ikusten dudan
arratoi nazkagarri bat zakarrontzian go-
ra eta behera. A zer iguina! Azkena
kontatuko dizuet. Gu Madalan bizi ga-
ra, erreka ondoan. Pasa den zapatuan,
terrazako atea zabalik eduki genuen eta
bat-batean xagu bat sartu zen etxe ba-
rrura. Hura gehiegi iruditu zitzaidan.
Arazoaren larritasunaz ohartu eta Uda-
letxean parte eman nuen.

Eskutitz honen asmoa ez da  alarma
sortzea baina arazoa inportantea eta se-
rioa dela iruditzen zait. Herritarrak eta
batez ere udal agintariak arazoaren ga-
rrantziaz ohartarazi nahi ditut. Badakit
arratoiak hiltzeko benenoa botatzen du-
tela baina agian ez da nahikoa. Baliteke
benenoa sarriago botata edo beneno
fuertegoa erabilita arratoien gehitze hau
geratzea.

B. Andonegi

Egoera politiko
berriaren aurrean

Elgoibarko Amnistiaren Aldeko Bat-
zordeak, gaur egungo egoera politi-

ko berriaren aurrean, zera adierazi nahi
du:

Alde batetik, garbi geratu dela az-
ken hauteskunde hauetan, kanpotarren
eta gutxien daukatenen beldurra erabili
dutenek, komunitateen banaketarekin
jokatu dutenek, Espainiaren eta gezu-
rraren aldeko apustua egin dutenek, ez
dutela ezer irabazterik lortu.

Euskal Elkarte Autonomoko gizarte-
ak Lizarra-Garaziren alde egin du, subira-
notasunaren alde, giza eskubideen alde
eta Euskal Presoen Euskalerriratzearen
alde. Beraz, gizarte honen gehiengoak ga-
tazkaren izaera politikoa onartu duten
erakunde eta elkarteekin bat egin du.

Bestalde, hauteskunde hauetan ger-
tatukoak eta ETAren su-etenak sortuta-
ko egoera berriak, etorkizunean zenbait
aldaketa gertatuko diren susmoa sorta-
razi digute, presoengan ezezik, senide,
lagun eta gizartean ere nolabaiteko it-
xaropena ekarri duelarik.

Bi arrazoi hauengatik, gaur egun, gu-
re ustez, Euskal Presoak berehala Euskal
Herrira ekar ditzaten baldintzak jarrita
daude jadanik. Aspaldi jarrita, gainera.
Bada garaia espainiar estatukoek euskal
gizartearen oihua entzun eta euren legeak
betetzeko, ez txantaia bezala, betebeha-
rra delako baizik. Izaera politikoa duen
gatazkaren konponketa egia izan dadin,
gure presoei Amnistia Osoa zor diegula
deritzogu.

Orain bertan, presoak Euskalerrirat-
zea eta Amnistia Osoa, Autodetermina-
zioaren Eskubidearekin eta Lurraldeta-
sun Eskubidearekin batera, bake proze-
suaren hasieran kokatzeko ezinbestekoak
direlakoan, dei egiten dizuegu, inoiz bai-
no gehiago, gure ekintzetan parte har de-
zazuen, Erreinu espainiarraren burugo-
gorkeriaren aurrean, gureak diren esku-
bideak eta presoen eskubideak (Amnistia
Osoa) ahalik eta ozenen eskatzeko, aha-
lik eta azkarren lortzeko, guztiak. Batez
ere, preso eta senideek pairatzen duten
sufrimenduarekin bukatzeko.

Presoak kalera, amnistia osoa.
Elgoibarko Amnistiaren

Aldeko Batzordea

Euskal Mendizale Federazioaren eta Nafarroako Mendizale Fe-
derazioaren arteko harremanak ez omen daude unerik goxoene-
an. Joan den zapatuan Elgoibarko IMH ikastetxean batzarra
izan zuten bi Federaziotako bazkideek. 100 bat mendi elkartee-
tako ordezkariak elkartu ziren eta jakin dugunez, tirabirak izan
ziren federatuen aseguruak direla-eta. Jose Inazio Sarasua
Euskal Mendizale Federazioko idazkaria da eta arazo honek
bete-betean harrapatu du.

- Joan den zapatuan Euskal Mendizale Federaziokoek eta
Nafarroakoek bilera egin zenuten. Tirabirak egon direla
entzun dugu. - Arazoa federatuen asegurua dala-eta etorri da.
Orain arte Euskal Mendi Federazioak eta Nafarruakuak batera
ein izan dou segurua, 22.000 bazkidientzako. Euskal Mendiza-
le Federaziuak enpresa batekin ein dau aseguru-poliziaren kon-
tratua eta itxura danez, Nafarruakuak beste batekin ein dau. Bi-
leria arazo hau konpontzeko ein zan. Bileran federazioetatik
kanpo dauan jendiakin komisio bat sortzia erabaki zan konpon-
bide batera ailegatzeko.
- Arazoaren muina beste bat omen da. - Bai. Gertatzen dana da,
azken aldixan, Nafarruako federatu kopurua asko jaitsi dala eta eu-
rek esaten dabe asegurua oso garestixa zalako gertatu zala jaitsie-
ria. Horregatik seguru merkiaua lortu dabe federatu kopurua han-
ditzeko asmuakin. Txarrena da, Nafarroako zenbait egunkaritan
esan dutela Euskal Mendizale Federaziokoak nafarrei autonomia
kentzen ahalegindu gerala. Zein interes euki dezaket nik edo Pako
Iriondo presidentiak Nafarrua kanpuan lagatzeko? Horrelako gau-
zak entzun ditxugu eta min ematen dabe. Honen azpixan arazo po-
litiko bat dao argi eta garbi eta hori da konpondu bihar dana.
- Hala ere, gauzak bere onera joango diren esperantza izango
duzu, ezta? - Bai, bilera nahiko ondo jun zan baina nere ustez
arazo hauek guk konpondu bihar ditxugu. Zaila da kanpoko jen-
diak aspalditxik datorren arazo bat konpontzia. Lehen esan doten
bezela azpixan arazo politiko bat dao, Nafarroa eta Euskadiren
artekua. Bi hitzetan esanda: bagera edo ez gera. Hor dao gakua.

B A I ,  E S A N ?

J. I. Sarasua
Euskal Mendizale
Federazioko idazkaria

u Bi herritarrek ondoko kexa hau bidali digute: “oso
aspertuta gaude herrian aparkalekurik ez dagoe-
lako. Normalean jendeak autoaren udal-zergak or-
daintzen ditu, baina askotan, herri honetan, beste bat-
zuetan ez bezala, ez da aparkatzeko lekurik egoten.
Noizko aparkalekuak?”

u Herritar baten iritziz, “eliza atzeko parkea oso
abandonatuta dago. Piska bat apaindu beharko
litzateke, aberastasun handia du zuhaitzei dago-
kienean eta nire ustez merezi du berreskuratzea”.

u Bernardo Ezenarro kalean, San Rokeko zubia-
ren azpian dauden lur sail txiki batzuetan, loreak
landatzeaz eta zaintzeaz arduratzen den Iñaki In-
sausti txalotu nahi du emakume batek. “Gizon ho-
nek egiten duen lana estimatzekoa da, oso txukuna
eta polita jarri du ingurua. Herritar guztiok gure in-
guruko txokoak horren kurioso edukitzeaz arduratu-
ko bagina, bestelako irudia izango luke Elgoibarrek”.

I. URTEURRENA
1997ko azaroaren 8an, 30 urte  zituela hil zen 

SERAFIN FREITAS PROLen oroimenez  
URTEURRENEKO MEZA izango da Parrokian

larunbatean, hilak 7, arratsaldeko 19:00etan.
Joaten zaretenoi eskerrak aldez aurretik.



Esan bezala,
1988ko urriaren
8an inauguratu

zen ofizialki Olaizaga
kiroldegia. Hala ere,
aurretik, uztailaren
28an hain justu, Haritz
Euskal Dantzari Talde-
ak II.Nazioarteko Fol-
klore Jaialdia bertan
egin zuen. Garai hartan
Elgoibarko Udalean,
inguruko herrietako
gehienetan bezala, ez
zegoen kirol teknikari-
rik. Kirolari buruz gaur
egun baino askoz
informazio gutxia-
go zegoen eta eza-
gutza txikiagoa zen.
Hortaz, kiroldegi
eredu bat sortu eta,
gutxi gorabehera,
eredu bera jarrait-
zen zuten herri
guztietan, beste
ezer kontuan izan
gabe. Elgoibarren
izan zituen nahikoa
kritika ireki berria
zen kiroldegiak:
igerilekua txikia zela, jangela, berriz, han-
diegia... Baina, berrikuntza zen neurrian,
herritar asko egin ziren kiroldegiko bazki-
de.

Udalak, nahiago izan zuen kiroldegia-
ren gestioa enpresa espezializatu baten
esku uztea. Horrela bada, Gesti-sport en-
presak izan zuen Olaizagaren zuzendarit-
za, 1996. urtean Elgoibarko Udal Kirol
Patronatua sortu eta kiroldegiaren gestioa
esku munizipaletara pasatu zen arte.

Santiago Zabaleta
izan zen lehenengo zu-
zendaria eta Julio Anton
bigarrena. Gaur egun,
Udal Kirol Patronatuko
zuzendaria, Ramon Mu-
jika, ari da zeregin horre-
tan. Halere, gestioa mu-
nizipala den arren, Pa-
tronatuan eskaintzen di-
ren zerbitzuak azpikon-
tratatu egiten dira. Beraz,
Olaizaga kiroldegiaren
gestioa mistoa dela esan
daiteke. Batez beste, 25
langile ari dira Patrona-

tuan, “horietatik bi
Patronatuko langileak
gara, ni neu eta admi-
nistraria eta gainont-
zekoak, esan bezala,
azpikontratatuta dau-
de”, azaldu digu Ra-
monek.

KKiirrooll aarrllooaann
aallddaakkeettaa aasskkoo

Duela hamar urte
kirolari buruzko eza-
gutza nahiko urria
zen. Ordutik hona

izugarrizko bilakaera gertatu da. Besteak
beste, kirol hezkuntza lizentziatuak dau-
de, kirola egiteko ohitura sozializatu egin
da eta gero eta jende gehiagok egiten du
kirola. Horren eraginez, kiroldegiaren
baitan ere zenbait aldaketen beharra so-
matzen hasi ziren. Gainera, 1993an inau-
guratu ziren Mintxetako kirol instalakunt-
zak, hor zegoen tenis pista, Ikastolako
frontoia eta abar eta kirol zerbitzu guztiak
egitura bakar eta zentralizatu batean ba-

Hamar urte, 2.250
bazkide, 800
erabiltzaile eguneko
eta 15 eskaintzatik
gora. Horiek dira,
besteak beste,
Olaizaga kiroldegiari
buruzko zenbaki
batzuk. 1988ko
urriaren 8an
inauguratu zen
Elgoibarko kiroldegia
eta joan den
launbatean izan zen
10. urteurreneko
ospakizun ekitaldia.
Kirol arloan azken
hamarkadan izan
diren aldaketak
kontuan hartuz garai
berrietara egokitzen
joan da kiroldegia
eta gaur egun
elgoibartar askoren
elkargunea da.
Zorionak eta beste
horrenbeste bete
ditzala, gutxienez.

10urtebete ditu

teratzearen beharra ikusi zen.  Ho-
rren haritik eratu zen Udal Kirol Pa-
tronatua, eta Olaizaga kiroldegiaren
gestioa aipaturiko patronatuaren es-
kuetara pasa zen; gestioa munizipa-
lizatu egin zen. 

EErraabbiillttzzaaiilleeeenn ttiippoollooggiiaa
Kirola sozializatu egin da, hau da,

herritarren artean praktika gero eta
zabalagoa da. Ramonek esan digun
bezala, “orain dela hamar urte kirola
egiten zuten gehienak gazteak ziren.
Gaur egun, gazteek ere jarraitzen du-
ten arren, eskola kirolari esker hau-
rrek ere egiten
dute kirola, hiru-
garren adinekoei
z u z e n d u t a k o
gimnasia dago
eta, batez ere,
emakumeen ko-
purua benetan
handitu da. Era-
biltzailerik nagu-
siena emakumea
dela esango nu-
ke. Arrazoia? Be-
harbada gizonak
ohituagoak dau-
de kirola euren
kontura egitera
baina emakume-
ei zuzendutako
kirol saioak gus-
tatzen zaizkie,
aerobik-a eta ant-
zekoak. Dena
dela, garai bate-
an San Lorentzo-
ra gizonak baka-
rrik joaten ziren
saltaka eta gaur
egun ia emaku-
me gehiago ibilt-
zen direla esango nuke”. Azken bate-
an, filosofia bat dago honen atzean.
Izan ere, “mens sana in corpore sa-
no” delako esaldiak pisu handia du
bizi dugun gizarte honetan, “eta jen-
dea kirola egitearen garrantziaz kon-
turatu da. Kirola egitean jendea ari-
nago sentitzen da, gusturago, autoes-
timarako oso ona da, besteekin erla-
zionatzen dira... Burua ezezik, gor-
putza ere landu behar da”. 

Jendeak kirol arloan ere hez-
kuntza jasotzea oso garrantzitsua
da, “gure kasuan, esate baterako,
urteak daramatzagu eskola eta kiro-

la programarekin. Ikastetxeetako
haurrak igeri egiten ikastera etort-
zen dira eta hemendik urte batzue-
tara jende guztiak jakingo du igeri
egiten. Hori garranzitsua da. Jende-
ak gero eta onartuagoa du kirola be-
re bizitzako arlo bat gehiago dela”. 

ZZeerrbbiittzzuuaarreenn kkaalliittaatteeaa
Ramon Mujikak hasieratik izan

zuen garbi kiroldegia Patronatuan
sartzean, lehen erronka zerbitzuaren
kalitatea hobetzea izango zela, “al-
de batetik, instalakuntzen hobekunt-
za eta mantenua daude. Adibidez,

kantxaren itxura guztiz aldatu eta
hobetu da. Aldagelak margotu egin
ditugu eta epe laburrera igerilekuko
teilatua konpontzen hasi nahi dugu.
Uraren kalitatea sekula baino hobea
da Osakidetzak hamabostean behin
analisiak egiten baititu”. Hala ere,
instalakuntzen hobekuntzaz gain,
Ramonek azaldu digunez, “guretzat
oso garrantzitsua da erabiltzaileei
harrera ona egitea, instalakuntzak
txukun eta garbi egotea eta abar. Az-
ken batean, kirola praktikatzeko or-
duan kalitatea ezinbesteko baldintza
da eta hori da gure lana”. 

EEsskkaaiinnttzzaa zzaabbaallaa
Aerobik-a, karatea, akuaerobik-

a, fitness-a, mantenu gimnasia, gim-
nasia erritmikoa, igeriketa eskola,
saltsa, sevillanak, trikiti ikastaroa...
Gaur egun Olaizagaren eskaintza
benetan zabala da. Herritar gehie-
nek aurki dezakete euren gustura
egokitutako kirolen bat. Ramonen
hitzetan, “azken boladan, esate ba-
terako, aerobik-ak igoera handia
izan du. Jangela kendu eta gimnasio
berria egokitu behar izan genuen
eskaera handia zegoelako eta hala

ere, zerren-
detan jen-
dea zain da-
go. Baina ki-
rol arloan
gauzak urte-
rik urte al-
datzen do-
az”. Horren
haritik, Ra-
monek azal-
du digunez,
“aerobik-ak
gaur egun
hemen duen
a r r a k a s t a
duela 10 ur-
te izan zuen
Amer ikan .
Gaur egun,
aldiz, Ame-
rikan beste
kirol mota
batzuk dau-
de modan,
erlajazioare-
kin zerikusi
gehiago du-
tenak, eta
batez ere

norberaren ezagutza bideratzen du-
tenak. Hona ere iritsiko da hori guz-
tia eta horren arabera, jendearen es-
kaeraren arabera, kiroldegiak bere
eskaintza egokitu egingo du”. 

Kirola osasuna da eta osasuna
bizitza kalitatea. Bizitza kalitate ho-
ri lortzea da Udal Kirol Patronatua-
ren helburua eta asmo hori lortu eta
mantentzearren lanean ari dira az-
ken hamar urteotan. Azken batean,
Ramonek esan bezala, “elgoibarta-
rrok kirol instalakuntza ugari eta
onak ditugu eta horiek baloratzen
jakin behar dugu, beti ere ahal den
neurrian hobetuz”. 

BaRREN 7

E R R E P O R T A J E A



8 BaRREN 1998-XI-6

CONSUELO MARIN
40 urte, etxekoandrea

Kiroldegira ez naiz joaten
baina Mintxetara bai, arrat-
saldeetan gimnasiara joaten
naiz eta oso gustura nago,
bai instalakuntzekin bai eta
zerbitzuarekin ere.

IOSU ZIALZETA
21 urte, espezialista

Ba, egixa esan lehen sozio
izan ginan eta oin berriz
apuntatzekotan gaude, ba-
tez ere arrebagatik, ze bera
askotan juten da pistinara.

VICTORIA JAUREGI
47 urte, etxekoandrea

Ni Mintxetara juten naiz eta
oso ondo dauala iruditzen
jata. Oin dala bi urte hasi
nitzan juten eta gimnasia,
aerobik... danetik itxen dou.

LOLI FREIRE
42 urte, etxekoandrea

Bai, oso gustura, ez daukat
inolako kexarik. Igerilekura
eta aerobik egitera joaten
naiz eta azkenaldian hobe-
kuntza asko egin direla iga-
rri dut.

JAVI FERREÑO
37 urte, gidaria

Buzeo ikastaroak egiten di-
tugunean bakarrik joaten
naiz, baina orokorrean, kan-
potik begira asko hobetu de-
la ikusten da, nahiz eta beti
hobetu daitezkeen gauzak.

JOANES RODRIGUEZ
11 urte, ikaslea

Bai, ondo dao. Pistinara eta
partiduak jokatzera juten
naiz baina umientzako gau-
za gehixo eon biharko zian,
ludoteka bat bezela baina
kirola eitxeko.

Gustura al zaude
Kiroldegiko 
eskaintzarekin?

A S T E  H O N E T A N

Urtea dator joan zinenetik
ixilean ezin gera
izan ditugu egun hauetan
makina bat gorabehera
zure hutsunea ezin beteta
sortzen zaigu maiz galdera
besarkada bat bidaltzen dizu
kuadrila osoak batera
gure artean izango zara
behin ta betirako Sera

SSeerraaffiinn FFrreeiittaass
1997ko azaroaren 8an 

hil zen 30 urte zituela.

- Zer dira haurrak zuretzat? 
- Umeak etorkizuna dira. Nolabaiteko goxotasuna eta
maitasuna sortarazten didate.
- Noiz utzi zenion ume izateari?
- Oroitu ere ez naiz egiten ia, baina, egia esan, orain-

dik ume izaten jarraitzen dut.
- Haur bakoitzak bere erropa eskatzen al du? 
- Bai, ume bakoitzaren izaerari erropa bat doakio.
- Mundua haurren moduan ikusten al duzu? - Gusta-
tuko litzaidake haurren moduan mundua ikustea, baina
oso zaila da hori lortzea. Hala ere, hori da nire helburua.
- Zure haurtzaroa nolakoa izan zen? - Oso ona izan
zen; izan ere, guztiek asko maite baininduten.
- Zer ikasi beharko genuke umeengandik? 
- Akaso beren emotibitatea eta beren sintzeritatea imi-
tatu beharko genituzke.
- Zertan zara haur baten antzekoa? - Arduragabe
baten moduan aurkitzen naizenean.
- Haurren heziketa irakasleen kontua al da soilik?
- Ez. Gurasoek, irakasleek... gizarte osoak egin beha-
rreko lana da umeen hezkuntza.
- “Gofi”, marrazkietako pertsonaia, ez da handit-
xoa ume izateko? - Ez, egia esan denei atsegin zaien
pertsonaia da, txikienetik 16 urtera bitartekoei. Hala
ere, gure “Gofi” ez da marrazkietakoa, gurea baizik.
- Helduok noiz portatzen gara “umeak baino oke-
rrago”?  - Arduragabe portatzen garenean eta elka-
rren arteko ikusezinak ditugunean.
- Umetan zer izan nahi zenuen? - Ez dakit, ziurrenik
emakume izan nahi nuen. Beno, lehen ez geneukan
aukeratzeko hainbeste modu.
- Erosleak beti al du arrazoia? - Ez dut uste erosle-
ari beti arrazoia eman behar zaionik, baina aholku
onak eman behar zaizkio beti.
- Haurrak benetan pozik bizi direla uste duzu?
- Normalean bai, baina ez beti. Hala ere, egoera hori

galtzen joaten da nagusi egin ahala.
- Egungo umeek lehenagokoek baino edukazio gut-
xiago dutela uste duzu? - Errespetu gutxiago agert-
zen dute nagusiekiko, baina edukazio gehiago dute.
- Abortoa: premia ala hilketa? - Ez bata, ez bestea.
Emakume bakoitzak ikusi behar du zer egin.
- Haurrak “ogi bat besapean” dakartela pentsat-
zen duzu? - Ez dakit ba. Niretzat behintzat bai, den-
darako bederen.

Arnaitz Gorriti

iSPiLUARIiSPiLUARIBEGIRA

GOFI arropa dendakoa

EELLEENNAA

ileapaindegia

Depilazio Elektrikoa

SSaann FFrraannttzziisskkoo 4499--11 TTeell:: 994433 7744 1111 8899

Mandiola S.L. Egurrak
Domingo Arrizabalaga

Juan Mugerza, 3 % 943 74 12 56 - (mobila) 909 53 23 83

SALEROSKETA
BASOEN MOZKETA



San Migeleko
errekastoaren
diru-kontuak

San Migeleko
errekastoko ubidea-
ren obrengatik Uda-
lak ordaindu behar
zuen kopuru osoaren
%25a bere gain har-
tuko du Aldundiak.
Errekastoaren ubide-
ratze lanak martxoan
inauguratu ziren eta
guztira 400 milioiko
kostua izan zuten. Aurrekontuaren %75a Diputazioak eta Jaurlaritzak ordainduko
dute eta gainerantzako %25a Udalari dagokio ordaintzea, 100 milioi hain zuzen.
Obrek iraun zuten bitartean, hainbat gorabehera gertatu ziren, tartean obren ardura
zuen Huarte enpresaren porrota. Hau guztia dela-eta, lanak amaitu zirenerako, au-
rrekontua igo egin zen eta ondorioz, erakunde bakoitzari gehiago ordaintzea toka-
tu zaio. Igoera hau dela-eta, Udalak, berari dagozkion 100 milioi horietatik %25a,
Diputazioak bere gain hartzea eskatu zuen. Diputazioak pasa berri den astean eman
du erantzuna eta baiezkoa izan da. Argazkia inaugurazio egunekoa da.

M O T Z I A Nl Behobia-Donostia
lasterketara
joateko autobusa
Domekan, hilak 8, Beho-
bia-Donostia maratoi-erdia
jokatuko da. Udal Kirol Pa-
tronatuak autobusa antolatu
du eta goizeko 8:30ean
King-Kongeko zubitik ate-
rako da. Dagoeneko 37
pertsonak eman dute izena
baina 55 lagunentzako le-
kua dagoenez, bete artean
apuntatzeko aukera izango
da. Prezioa 1.200 pta.koa da
eta 943 74 44 15 zenbakira
dei daiteke izena emateko.

l Filatelia
Elkartearen txangoa
bertan behera
geratu da
Domekan, hilak 8, Bilboko
Plaza Berrira antolatuta ze-
goen txangoa bertan behera
geratu dela aditzera eman
nahi du Filatelia Elkarteak.
Honen ordez, datorren uda-
berrian Madrileko Plaza
Mayor-era irteera egingo
dute. Bestalde, Gabonetako
loteria salgai dagoela jaki-
narazi nahi dute. Txartelak
Elkartearen egoitzan esku-
ratu ahal izango dira edo El-
karteko zuzendaritzako ki-
deren bati eskatuta.

l Lizarrara
txangoa
Jubilatu Etxeak
antolatuta
Datorren abenduaren 2an,
Jubilatu Etxeak antolatuta,
Lizarrara (Nafarroa) txan-
goa izango da. Goizeko
8:00etan irtenda, Lizarra bi-
sitatu eta arratsaldean, “Ai-
sialdia eta hirugarren adi-
na”ri buruzko hitzaldira jo-
atea da asmoa. Hitzaldia
gaztelaniaz izango da eta
gai honi buruz interesa
duen pertsona orori dago
zuzendua. Izena emateko
lehenbailehen joan Jubilatu
Etxeko zuzendaritzara.

Udaletxetik bidalitako informa-
zioaren arabera, gaur egun 325
elgoibartar bakarrik daude

INEMeko langabetuen zerrendan. Izan
ere, biztanleria aktiboa (lan egin deza-
ketenak) kontuan hartuta, langabezia
tasa %6,86koa da Elgoibarren. Lanik
ez duten pertsonen kopuruak behera
egin du azken urteotan. Benetan adie-
razgarria da jaitsiera hau iazko datue-
kin konparatuta. 1997an Elgoibarko
langabezia tasa %14 ingurukoa zen eta
aurten 6,86raino jaitsi da. Ekonomiaren
hazkundeak beraz, izan du eraginik en-
pleguaren sorreran. Elgoibar, Deba es-
kualdeko langabezia tasaren batez bes-
tekoaren azpitik dago. Eskualdeko da-
tuak hartuta, langabezia tasa altuena
Ermuak dauka %9,29. Eibar da eskual-
deko bigarren herria, %8,16rekin. Hi-
rugarrenik Mutriku dago, %8rekin eta
segidan Soraluze %7,42rekin. Bosga-
rren lekuan egongo litzateke Elgoibar,

%6,86ko langabezia tasarekin. Atzetik,
Elgoibarkoa baino langabezia baxua-
goarekin, hiru herri baino ez daude:
Deba, Mallabia eta Mendaro, azken ho-
nek eskualdeko langabetu kopuru ba-
xuena duelarik.

Elgoibarrek %6,86ko langabezia tasa du,
eskualdeko laugarren baxuena

Iaz, elgoibartarren %14 inguru zegoen langabezian

Ermua . . . . . . . 717. . . . %9,29
Eibar. . . . . . . 1.080. . . . %8,16
Mutriku . . . . . . 152. . . . %8,00
Soraluze . . . . . 141. . . . %7,42
Elgoibar. . . . . . 325. . . . %6,86
Deba . . . . . . . . . 89. . . . %6,52
Mallabia . . . . . . 30. . . . %5,89
Mendaro . . . . . . 28. . . . %4,58
Guztira . . . . 2.562

Herria Langabetu
kopurua

Langabezia
tasa

K O N T A T Z E K U A K

Ikastolako 6. mailakoak BARRENen bisitan
San Bartolome ikastolako 6. mailako 33 neska-mutil BA-

RRENen izan ziren joan den ostiralean astekaria nola egiten
dugun ikusteko. Esan zigutenez, prentsa mundua ari dira

lantzen eta Diario Vasco egunkaria eta inprimategi bat ikusi
ondoren, herriko astekaria ezagutu nahi zuten. BARRENeko

zuzendariaren azalpenak entzun ostean, nola egiten dugun
lan ikusteko aukera izan zuten. 

Ikastolako DBHko ikasleak astronomia
erakusketa ikusten
Urriaren 27an, Ikastolako DBHko 1. eta 2. mailako 106
ikaslek Donostiako Miramar jauregian ikusgai dagoen ‘Argi
urteak’ izeneko astronomiari buruzko erakusketaz gozatzeko
aukera izan zuten. Behin Donostian zeudela aprobetxatuz,
Akuarium-eraino abiatu eta duela gutxi inauguratu dituzten
instalazio berriak ikusi zituzten. Esan digutenez, “sekula ez
bezala gozatu genuen Akuarium-ean”.

Gazte Asanbladak eta
Morkaiko Mendizale

Elkarteak bailarako beste ko-
lektibo eta elkarte batzuekin
elkarlanean antolatutako
ekintzek, harrera ona izan zu-
ten parte hartzeari dagokio-
nean. Ekintzak, Karakate eta
Irukurutzeta bitartean eraiki
nahi duten parke eolikoaren

kontrakoak ziren eta joan den
asteburuan burutu ziren. Za-
patutik domekara bitartean
20 bat kanpin-dendak akan-
pada egin zuten Karakate eta
Irukurutzeta bitartean. Do-
meka goizean, berriz, akan-
patuta zeudenei Bergara, Az-
koitia, Soraluze eta Elgoibar-
tik joandako mendizale eta

ekologistak batu zitzaizkien,
guztira 150 bat lagun bildu
zirelarik. Eguerdi aldera egu-
raldiak txarrera egin zuen,
nahiz eta ordura arte zintzo
portatu zen.

Bestalde, domeka arrat-
saldean, reggae jaialdia izan
zen Elgoibarko Gaztetxean.
Iparraldeko ‘King Mafrun-

di’ eta Italiako “Radici Nel
Cemento’ taldeek emanaldi
polita eskaini zuten. Orain-
goan, jendearen erantzuna
ez zen kontzertuak merezi
zuen mailara iritsi. Hala ere,
bertan izan ziren 100 regga-
ezaleek asko disfrutatu zu-
ten bi talde hauen jardunare-
kin.

Bergara, Soraluze, Azkoitia eta Elgoibarko 150 bat mendizale eta
ekologista elkartu ziren Karakaten parke eolikoaren kontra

20 kanpin denda akanpatuta egon ziren Karakaten zapatutik domekara

A
ito

r 

a

U D A L E T X E T I K

Albitxuri ‘gune industrial’ 
izendatzea onartu zen plenoan

Gauzak bide onetik joanez gero, 1999ko maiatza aldera hasiko dira obrak

Joan den ostiralean izan zen
udal plenoan Albitxuri izan
zen gai nagusia. Izan ere,
gaur egun Albitxuri aisialdi-
rako zona bezala dago izen-
datua eta gune industrial
izateko proposamena onartu
zen, aurrera begira bertan
industrialdea sortu nahi
baita. Bestalde, San Lorent-
zoko errekastoan uholdeak
ekiditeko obrak egiteari bu-
ruz  eztabaidatu zuten alder-
diek eta San Anton eguna
(urtarrilak 17) igandean to-
katzen denez, jaia astelehe-
nera pasatzea onartu zen.

Hiru ordu laurden in-
guruko iraupena
izan zuen plenoa

arina eta lasaia izan zen.
Izan er, gairik gehienak aho
batez onartu ziren, puntu bat
edo bestek aurkako iritzirik
sortu zuen arren.

Albitxurik eman zion ha-
siera udalbatzari. Izan ere,
epe laburrean aipaturiko le-
kuan industrialdea sortzea
nahi da eta horretarako Albit-
xuri aisialdirako lurra izate-
tik, industri lur izatera pasa
behar da. Industrialdeak LKS
enpresari ikerketa bat egin
dezan eskatu dio eta, ohi de-
nez, aldaketa jendaurrean
azaldu eta gero, kontrako
alegaziorik aurkezten ez ba-
da, aldaketen arauak onartu
eta 1999ko apiril/maiatza al-
dera hasiko lirateke obrak.

Dirudienez, gero eta enpresa
gehiagok azaldu du interesa
Albitxuriren inguruan. Juan
Carlos Abian, PPko zinegot-
ziak azaldu zuenez, “argi da-
go Elgoibarrek gune indus-
trialak behar dituela eta Al-
bitxurikoa ateratzen bada
ere, gehiago sortu behar ditu-
gu”. HBk esan zuenez, “gune
industriala sortzearen alde-
koak gara baina ez dago in-
formaziorik. Txostenak beti
iristen zaizkigu azken mo-
mentuan eta erabakiak bere-
hala hartu behar dira. Nola li-
teke? Badirudi hau ere
proiektu imajinarioa dela,
maiatzeko hauteskundeei be-
gira antolatutako propaganda
hutsa. Aurreko legealdian
Lerun-Txiki-Morterika izan

zen, gaur egun Albitxuri. Gu-
re ustez, Sigma edukita hor-
tik hasi beharko ginateke, Al-
bixuri aurreragorako utziz”.
EAren izenean Fermin Seno-
siainek hitz egin zuen, “lur
industriala behar da Elgoiba-
rren eta Albitxuri leku apro-
posa da aisialdirako haize
gehiegi baitago eta jendeak
ez du bertara hurreratzeko jo-
erarik”. Issak Loiolaren hit-
zetan, “Albitxuriko proiektua
onartzeak ez du esan nahi
Sigmari ateak itxi dizkiogu-
nik, gaia hor dago eta guk ere
gune industriala izatea nahi
genuke. Halere, Albitxuri ez
dago kontrajarrita, 190.000
m2-ri buruz ari baikara hitz
egiten”. 

Bozketan, alderdi guztiek

baietza eman zuten HBk izan
ezik eta puntuak aurrera egin
zuen.
San Lorentzoko
errekastoa

Bigarren gaia San Lorent-
zoko errekastoan uholdeak
ekiditeko obrak egiteari bu-
ruzkoa izan zen. Proiektua
onartu eta jendeaurrean aur-
keztu ondoren alegaziorik ez
denez jaso, udalbatzak onartu
egin zuen. Proiektuaren kos-
tuaren %75a Eusko Jaurlarit-
zak ordainduko du (155 milioi
pezeta) eta gainontzekoa (51
milioi) Udalari dagokion
arren, Aldundiak ordainduko
du, Santa Klarako kasuan egin
bezala. Alderdi guztiek aho
batez onartu zuten puntu hau.
Olazarretako trenbidea

Elgoibarko hiltegiaren
parean, Urruzuno auzora joa-
teko, trenbidea pasatu behar
da gaur egun. Horrek supo-
satzen duen arriskua kontuan
izanik, trenbide azpian, lur-
azpitik bidea egiteko proiek-
tua izan zen 7. puntua. Zuloa
egitea Eusko Jaurlaritzaren
esku geratuko da (51 milioi)
eta errepidea Udalak egingo
du. Honako puntu hau ere
aho batez onartu zen.

Bukatzeko, 1999. urteko
San Anton eguna, (urtarrilak
17) domekan tokatzen de-
nez, jaieguna astelehenera
(urtarrilak 18) pasatzea era-
baki zen.

GGiizzaa eesskkuubbiiddeeeenn eennppaarraannttzzaa,, 11 ·· %% 994433 7744 4466 5533

. HHaauurrrreennttzzaakkoo aarrrrooppaa

. GGaazztteettxxooeennttzzaakkoo aarrrrooppaa
Erakusketa eta bulegoa:
Antonio Arrillaga, 6-8 behea
83 P. K. - 20870 ELGOIBAR
Tel: 943 74 33 44 - 74 06 92
Faxa: 943 74 37 11 

Biltegia:
Olaso industrialdea

Olasope, 5
20870 - ELGOIBAR

Tel: 943 74 20 38 - 74 23 71

Anchústegui s.a.
ZERAMIKAK

Albitxuriko industrialdeak 190.000 m2 izango lituzke.

KALE ZULOTIK BASERRIRA
B A S E R R I A R I  B U R U Z K O  G E H I G A R R I A

Ander Loiola, 17 urteko
gaztea, San Migel auzoko
Sagarraga baserrian jaio
eta bertan bizi da. Zizurkil-
ko Frai Soro ikastetxean
Nekazal eta Abeltzantza
Enpresen Gestioa eta Anto-
lakuntza izeneko ikasketak
egiten ari da. Izan ere, An-
derrek nahiago du base-
rrian aritzea tailer zuloan 8
orduz torniloak egiten ego-
tea baino. Horretarako ari
da prestatzen, etorkizun la-
burrean baserriko gaiekin
lotutako enpresaren bat
sortu eta zuzentzeko.

- Baserrian jaio eta bizi
zara. Izan al du eraginik
ikasketak aukeratzerako
orduan.

- Bai. Hasieran pentsat-
zen naban nekazal injinerut-
za itxia, baina gero, estudi-
xatzeko gogua kendu jatan.
Aukera berri hau ikusi na-
banian aproposa beitxandu
jatan. Bi urteko iraupena
daken ikasketak dia eta, az-
ken batian, nik ikasi nahi
nabanan oso antzekuak. Ba-
serriko lanak ere badakaz
desbentajak baina tailarrian
sartuta 8 ordu egotia txa-

rraua dala pentsatzen dot.
Nik behintzat nahixao dot
aire librian lan itxia, gainera
txikitxatik ikusi doten zeo-
zer da eta neretzat dauan
gauzarik normalena.
- Zein ikasgai dituzue?

- Lelengo urtian 13 asig-
natura dia: laborantza,
zuhaitzen ezagutza, ga-
nauen erreprodukziua nola
kontrolau, ingurugiroa, in-
gelesa ere badakau, infor-
matika...
- Igartzen al duzue alderik
baserritarrak zaretenon
eta ez direnen artean?

- Bai. Nere klasian 10
gera eta horietatik bi baka-
rrik baserritxarrak. Igartzen
da gauza asko guk badakiz-
kigula, etxian ikusi izan
douzelako txikitatik eta bes-
tientzat, kalekuentzat ixa
dana berrixa da. Praktikak
itxerakuan ere berdin: behi-
xak zela jetsi eta holakuak
gu ikusten eta itxen ohitxu-
ta gaude, bestiak ez.
- Gelan hain gutxi izatea
ez da batere arrunta gaur
egun.
- Ez. Ikasketa hauetan beti
ibili izan da oso jende gitxi
eta, egixa esan, hori onera-
ko da, ze batez ere prakti-
kak itxeko orduan diferent-
zia haundixa dao jende asko
edo gutxi egon. Zenbat eta
jende gehixo orduan eta
gauza gitxio ikusten ditxu-
zu, askoz gehixo aprobet-
xatzen da gitxi izanda.
- Praktika asko al dituzue?
- Aurten astian bi egunetan

izaten dia: kortan behixak
jetsi eta jaten eman, maki-
nak eta traktoriak montau
eta desmontau eta inberna-
deroko lana. Gero, bi aste
barru esplotazio batera guaz
praktikak itxera: inbernade-
ruak ditxuen batera edo...
Astebetian, ordutegi bat da-
kazu eta han pasatzen dozu
lanian. Etxetik urruti badao,
lo ere bertan in bihar dozu.
- Etxean behiak dituzue.
Jarraitzeko asmoa?

- Lelengo beste nunbait-
xen probatzia gustauko ja-
tan eta gero, posible bada,
etxekuakin jarraitxu eta ho-
betzia edo nere kontura zeo-
zer montatzia. Hori bai,
gehixen gustatzen jatana
ganauan asuntua da, igual
etxian hori dakagulako.
- Ondo prestatuta al dago
ikastetxea?

- Oso ondo. Aste guztia
han pasatzen dot eta lo itxe-
ko lekua ere badao. Kortia
dake, ganaua, kriston maki-
narixia aurreratua... Oso-
oso ondo dao eta irakasliak
ere onak dia, asko dakixe
eta preparazio ona dake.
Gainera, amaitxutakuan es-
koliak berak topatzen dizu
lana nunbaitxen.
- Gurasoak pozik base-
rriarekin jarraitzeko as-
moa duzulako, ezta?

- Bai, nik usten dot poz-
tu ziala esan niuenian zer
nahi naban itxia.

”Ikasketak amaitxutakuan,
ganauakin lan itxia gustatuko jatan”

ANDER LOIOLA:

Soraluzen, Eibarren, Men-
daron, Mutrikun, Elgoiba-
rren eta Deban nekazal
azokak izango dira azaroa-
ren 14an hasi eta urtarri-
laren 3a bitartean. DEBE-
MENeko gerentea den
Agurtzane Etxanizek esan
digunez, “nekazal azoka
hauen helburua baserrita-
rrek eurek landatutako
produktuak erakutsi eta
saltzea da”. 

Azken urteotan badi-
rudi gorakada nabar-
mena izan dutela

azoka hauek, bai partaidetza
aldetik baita ikuslegoaren al-
detik ere. Izan ere, eskaintza
gero eta zabalagoa da eta,
besteak beste, nekazaritza
ekologikoa, barazkiak, frui-
tuak, eztia, sagardoa, ogia
eta gazta izaten dira aukeran.
Bertoko, hau da, gure herrie-
tako baserrietan bertan erein
eta jasotako produktuak gero
eta harrera hobea du kontsu-
mitzaileen artean eta kalitate
aldetik duten onespena kon-
tuan izanik, gero eta gehiago
dira bertoko produktuaren
aldeko apostua egiten duten
erosleak.
Kalitatezko produktuak

Herriz herri antolatzen
diren azoka hauetan ikusgai
diren produktu guztiak kali-
taterik onena dute eta prezio
aldetik zertxobait garestia-
goak badira ere, erosleari ez
omen zaio gehiegi axola, ge-
ro eta gehiago kalitatea eta
bertoko produktua izatea ho-
besten baita kanpotik ekarri-
tako produktu merkeagoaren
aurrean. Dena dela, Agurtza-
neren hitzetan, “nahiz eta
jende asko ibiltzen den azo-
ka hauetan, askotan baserri-
tarrak kexatu egiten dira ez
dutelako nahi beste saltzen.
Hau da, jendea ikustera hu-
rreratzen da, dagoen giroa
bizitzera, baina gero ez dira
hain erraz animatzen zerbait
erostera. Hor dago erronka,
lortu behar dena da jendeak

ikusteaz gain erosi ere egi-
tea. Azken batean, erosita-
koaren kalitatea probatuta-
koan, erosleak errazago joko
du dendan produktu hori
erostera eta hori guztioi ko-
meni zaigun zerbait da. Az-
ken batean, hemengo base-
rriek iraungo badute, euren
produktuak saltzeari esker
izango da”. 

Hau guztia kontuan iza-
nik, azoka hauen gorakadari
eutsi nahi zaio eta ez hori
bakarrik, ahal den neurrian
indartu eta bultzatu ere egin
behar dira. Horregatik, Eus-
ko Jaurlaritzak neurri bere-
ziak arautu nahi izan ditu gai
honi ahalik eta bultzada han-
diena emateko eta, kalitate
eta baserritarren ekonomia-
ren kontuetan aurrera egin
dezagun.
Euskal kulturaren bult-
zatzaileak

Azken batean, azoka
hauek ez dira euskal produk-
tuen erakusgarri bakarrik.
Azoka edo feria hauetan gu-
re kultura, euskal kultura ar-
gi eta garbi ikus daiteke. Ja-
kiak ezezik, bestelako arti-
sautza produktuak ere izaten
dira aukeran eta gero eta he-
rri gehiagotan, ohitura
bihurtu da jendea egun ho-
rretan baserritarrez jantzita
ateratzea. Euskal kultura bi-
zirik mantentzeko modu bat
gehiago ere bada, beraz, ne-
kazal azoka.

Deba Beheko Nekazal Azokak

1998-XI-614 KALE ZULOTIK BASERRIRA

HILABETEOTAN EGINGO DIREN
NEKAZAL AZOKEN EGUTEGIA
. Azaroak 14
III. Gaztañerre azoka, Soraluzen
Nekazaritza, abeltzantza eta eskulangintza
izango dira ikusgai eta erosgai. Gainera, ba-
du ezaugarri berezi bat. Izan ere, herriko ba-
serritar eta artisauek bakarrik hartzen dute
parte eta guztira 14 saltoki eta 6 artisau in-
guru elkartzen dira. Oso giro polita sortzen
da.
. Azaroak 30
San Andres azoka, Eibarren
Nekazal eta abeltzantza azoka izaten da. Ba-
razki, fruitu, lore, ezti, gazta eta ogi lehiake-
ta izaten da.
. Abenduak 5
IV. Kontzezio azoka, Mendaron
Nekazaritza, abeltzantza eta artisautza dira
ikusgai eta erosgai.
. Abenduak 19
Santo Toma azoka, Mutrikun
Nekazaritza azoka izaten da.
. Abenduak 26
Gabonzahar azoka, Elgoibarren
Erakusketa eta salmenta izaten da eta gazta,
fruitu, barazki, lore, hegazti eta gazta lehia-
keta.
Aipatutako azoka guztien artean, Elgoibar-
koa da arrakasta gehien duena eta zaharre-
netarikoa. Inguru guztietatik hurreratzen da
jendea eta giro benetan polita sortzen da.
. Urtarrilak 3
Urte Berri azoka
Debako azoka hau “Soro feria” bezala da
ezaguna. Gazta, fruitu, barazki eta hegaztien
lehiaketa izaten da.

SANSONGUA baserria
1690. urtean eraiki zen Sansongua
baserria, bi etxebizitzaz osatua dago-
ena eta San Roke auzoan kokatua.
Historiaren arabera, Sansongua ba-
serrian jaio zen Sebastian Irusta La-
rrañaga. Sebastianek, mutikoa zela,
Arjentinara emigratu zuen eta dirua
egin ondoren itzuli zenean, Gallartan
minazulo bat erosi zuen. XVII. men-
deko mina esplotazioen bultzatzailee-
tarikoa izan zen.
Gu, gaur egun Sansonguan bizi dire-
nekin izan gara, Eibarren jaio baina
bertara ezkondu zen Begoña Leniz-
ekin, hain zuzen ere.

Kalean lan egiten zuen Begoñak
ezkondu eta Sansongua baserrira joan
zenean bizitzera, “piskat gogorra in
zitzatan, ze ni aurretik nahiz eta base-
rrixan bizi, ez genduan baserriko lanik
eruaten. Dana ikasi bihar izan naban,
baina gogorrena, behixak jeistia in ja-
tan”. Hala ere, gaur egun baserritar pe-
to-petoa bihurtua dago Begoña, “ez
nuke kanbixauko nere bizimodua.
Ahizpak kalian bizi dia baina ez die in-
bidixarikan ematen. Guk ere badakagu
etxia kalian baina ni gustura bizi naiz
baserrixan, hango lasaitasuna, hango
parajia, eguzki ederra udan... Hori da-
na aldatu? Ezta pentsatu ere ez!”. Ez-
kondu zirenetikez dute izan oporrik.
Dena dela, Begoñaren hitzetan, “neuk
ez dot hori faltan botatzen. Egixa esan,
ez gera urtietan inora jun egunak pa-
satzera baina badakigu jaiegunetan
egun pasa urtetetzen eta, gainera, egu-
neroko bizimodua nahiko lasaixa da
eta hori asko baloratzen da”. Halere,
Begoñak esan digunez, “alabak esaten
dau berak baserrixan nahi dabala bizit-
zia, baina lana kalian. Baserriko bizi-
modua gogorregixa dala eta”.
Autoarekin gora eta behera

Nabari zaio Begoñari pozik bizi
dela, “gainera, ez dou baserriko lan
gehixegi eruaten, etxerako bihar douna
eta kitxo, ze gizonak kalian itxen dau
lan. Baserritxik bizitzeko lan asko ein
bihar da eta guk nahixau dou trankil
bizitzia, bizi ere ein bihar da eta ez
egun guztia lanian, urtian 365 egun”. 

Goizeko 6:00etan esnatzen da Be-
goña, “txapia piztu, behixak jetsi eta
gobernau, etxeko jiria ein, bazkarixa

ipini, semia eskolara eruan...”. Izan
ere, baserriak badu desabantaila hori,
autoarekin gora eta behera ibili beha-
rra, alegia, “urruti geratzen da eta ka-
letikan bakarrik ixotzeko ez dao ondo.
Horixe daka txarra, seme-alabak 18
urte bete eta autua gidatzeko karneta
etara bitxartian, norbera ibili bihar da
atzera eta aurrera. Baina, zer ingo dou
bada!”. 
Mimoa eta kariñoa

Kariñoa jartzen du Begoñak egiten
duen guztian, “ortua baldin badakazu
gainian egon bihar zera, hori hola da.
Baina neri asko gustatzen jata porruak
landatu eta gero zelako ederrak urten
diazen ikustia. Horrek poza ematen di-
zu! Edo udan frutarbolak frutak ema-
ten hasten diazenian! Norberak indako
lanak zelako emaitza dakan ikustia oso
aberasgarrixa da eta horretarako gozau
in bihar da lanian, kariñuakin in bihar
dia gauzak, zimaurra bota, lurra lan-

du... Mimuakin in bihar da dana. Gai-
nera, oin traktoria dao eta horrek asko
errazten dau, ez lehen astuakin ibiltzen
ginanian bezela”. 

Txapan egindako bazkaria 
Begoñari baserriko esnea gustatzen zaio, “nik kajako esnerik ez dot

nahi. Behixak jetsi eta haren esnia bai dala edarra! Egixa da segun eta ga-
nauak zer jaten daban nata gehixo eukitzen dabala eta esnia senduaua da-
la baina natural jaten badau, larrera etarata, esne fina eta ederra ematen
dau”. Ez hori bakarrik, goizean goiz esnatu orduko txapa pizten du Be-
goñak, “nik hori bai ez neukela kanbixauko. Porruak edo babarrunak goi-
zian goiz ipini eta goiz osua itxen lagata, hori bai dala ederra! Eta ez oin-
go jatekua, bi minutuan inda baina gustoripe!”.

SANSONGUA 
n Auzoa: San Roke
n Bizilagunak: Isidra Urkiola,
82 urte; Ramon Iriondo, 51 urte;
Begoña Leniz, 43 urte; Iratxe
Iriondo, 20 urte eta Haritz Iriondo,
11 urte.
n Lur hedadura: 12 hektarea.
n Esplotazioa: 2 behi eta hiru
txahal eta etxerako ortua.

n 1 Bizikleta hartu eta, lehenik eta behin, San
Lorentzora joango gara. Ermita, bolatokia eta parkea
pasa eta gero, aurrera jarraituko dugu Berdun base-
rriaren inguruan dagoen bidegurutzera iritsi arte. 

n 2 Bidegurutzean gora jarraitu behar dugu
Upai Txiki baserria pasatu arte. Handik, errebuelta
hartu eta Armaitxa baserria eta Upai Goitxi pasa on-
doren, gorako bideari jarraituko diogu. Orain arteko
bidea asfaltozkoa izan da.

n 3 Upai Goitxi baserri inguruan dagoen ur-de-
posito gaineko mendi pistatik segiko dugu ibilbidea.
Orain arte 40 minutu daramatzagu bizikletan. Men-
di pistatik aurrera eginez, ordu erdi pasata gutxi go-
rabehera, Atxolinera iritsiko gara. Halere, zenbait
lekutan bidea ez da batere egokia bizikleta gainean
joateko harri, hosto eta bestelakoak baitaude, beraz,
hobe izango dugu bizikletatik jaitsi eta oinez egitea
bide kaskarra.

n 4 Atxolinera ailegatzen garenean bi aukera
aude. Ezkerreko bidea hartuta, Hirukurutzetaraino
iritsiko gara eta eskumakoa jarraituz, Karakatera.
Gaurko ibilbidea Karakatetik denez, antenaraino jo-
ango gara.

n 5 Karakatetik behera bide normaletik jaitsi-
ko gara Berasetaraino. Kontuan izan aldapa behera
handiak daudela eta ez dela jaitsiera arina. 

Distantzia: 22 km.
Denbora: 3 ordu
Zailtasuna: Handia (aldapa handiak)

Informazioa:
Andoni Etxeberria

º º

Irteera honetan Karakatera
joango gara eta handik behera
egingo dugu itzulerako bidea.

Eskuman, Berdun  baserria
ikus dezakegu, ibilbidean

zehar pasa beharko duguna.

– 1991n hasi zineten. Zein
gai lantzen dituzue?

- Denetik iristen zaigu:
gai fiskalak, aholkularitza
laborala, gai penalak, zibi-
lak, bikoteen banaketak,
alokerak... Halere, gai pe-
naletan hilketak ez ditugu
eramaten, batez ere alkoho-
lemia kasuak izaten dira.
– Gipuzkoako Abokatuen
Elkargoan hauteskunde-
ak izan dira.

- Bai, urriaren 30ean
izan ziren. 10 diputatu, idaz-
kari bat eta bibliotekari bat
aukeratzen ziren datozen lau
urteetarako. Alde batetik,
kandidatura ofiziala deitzen
dena dago. Hauek betidanik
egon dira eta eurek darama-
te funtzionamendu guztia.
Gertatzen dena da oso insti-
tuzionalizatua dagoela eta
Donostian zentralizatzen de-
la, probizintzian lan egiten
dugun abokatuak batere

kontuan izan gabe. Horren
aurrean beste kanidatura
batzuk ere aurkezten dira eta
horietako batean izan naiz ni
hautagai.
– Euskara bultzatzea ze-
nuten helburuetariko bat.

- Hala da, bai. Ion Etxabe
elgoibartarra ibili da hor bu-
ru-belarri. Izan ere, aspaldian
asko hitz egin da epaiketak
euskaraz izateari buruz, abo-
katuek euskaraz defendatu
eta bezeroek euskaraz dekla-
ratzeari buruz eta abar, baina,
zoritxarrez gauzak ez daude
batere ondo. Gainera, orain
arte, euskararen gaia defen-
datzen zutenak alderdi politi-
ko konkretuekin lotzen zituen
jendeak. Aurten ideologia
kontuan izan gabe, inolako
markarik gabeko jendea el-
kartu nahi izan gaituzte, bes-
teak beste, euskara bultzatzea
defendatzen duen programa
honen barruan.

– Lehen aipatu duzu pro-
bintzietako abokatuak
nahiko baztertuak zaude-
tela.

- Bai. Gipuzkoako Abo-
katuen Elkargoa baino, Do-
nostiako Abokatuen Elkar-
goa dirudi. Guk, herrietako
abokatuak ere kontuan iza-
tea aldarrikatzen dugu eta
hainbat gai eta ikastaro Do-
nostian zentratu beharrean
probintzian zehar ere banat-
zea.  Horrez gain, teknolo-
gia berriek eskaintzen di-
tuzten aukerak bultzatu
nahi ditugu, abokatu gazteei
lan mundurako sarrera
erraztu eta abar eta abar.
– Zein izan dira emait-
zak?

- Betikoek irabazi dute,
hau da, kandidatura ofizia-
lak. Dena dela, gure emait-
zak ere nahiko onak izan di-
ra eta jendea pozik eta itxa-
ropentsu dago. Hasi besterik
ez dugu egin, bide luzea da-
go oraindik. Gainera, euska-
rari dagokionean, gauzak as-
ko landu eta aldatu behar di-
ra. Hasteko, abokatu eta
epaileek euskara tekniko eta
espezifikoa landu beharko
genuke, ez baikaude presta-
tuak eta itzultzailearekin lan
egitean gauza asko, matiz
asko galtzen dira.
–  Abokatua zaren neu-
rrian, justizian sinesten al
duzu?

- Guretzat, justizia da
legea eskuan hartuta beze-
roa defendatzea. Batzuetan
justizia egiten da eta beste
batzuetan ez. Garbi dago le-
geen arloan tranpa asko da-
goela eta lege baten aurrean
beste batek kontrakoa esan
dezakeela. Horretarako da-
go jurisprudentzia, legeen
intrepretaziorako eta prakti-
kan eman diren kasuak az-
tertzeko.RI

TA

Rita Egaña 33 urteko abo-
katu elgoibartarra da.
1991. urtean Ana Etxebe-
rriarekin abokatuen bule-
goa ireki zuen eta bertan
dihardute lanean ordutik.
Urriaren 30ean, Gipuzkoa-
ko Abokatuen Elkargorako
hauteskundeak izan ziren
eta Rita Egaña diputatura-
ko hautagaia izan zen. Ri-
tak eta bere taldekideek,
besteak beste, probintziako
abokatuak kontuan izan
eta gaur egun hain bazter-
tua dagoen euskara bultza-
tu nahi dute. Hauteskunde
hauek ez dituzte irabazi
baina itxaropentsu daude,
aurrera begira lan egiteko
ilusioz.

”Gipuzkoako Abokatuen Elkargoa
euskaldundu nahi dugu”

BESTEEK ESANA
“Izakeraz pertsona baikorra eta bere buruarengan
segurtasuna dauka.” ANA ETXEBERRIA, lankidea.

Tiburtzio
Beristain
Berriozabal
(1904-1953)

l 1904ko apirilaren 14an jaio zen San Bar-
tolome kalean. Bost anai-arreba ziren, gaz-
teena bera.
l Oso gazte ausarta zen, soltea eta trebea
kirolerako. Esku pilotan ederki jokatzen
zuen. ‘Jan Baietz’ kuadrila ezaguneko kidea
zen.
l Haundi futbol taldeko jokalaria zela, las-
ter eraman zuten Deportivo Alaves-era, Re-
al Sociedad-era beranduago eta Real Unión-
era azkenik. Oso urrutira iritsi zen Tiburt-
zio. Real Madrid-eko atezaina zen R. Zamo-
raren ordezkoa izan zen nazioarteko partidu
bat baino gehigotan. Beti izan zen jokalari
ona.
l Rufina Urretarekin ezkondu eta 5 seme-
alaba izan zituzten. San Frantzisko kalean
bizi izan ziren.
l 1936ko gerratean Sevillako ‘Batallón de
trabajadores’en lan egitea tokatu zitzaion.
Elgoibarrera itzulitakoan lan mordoa egin
behar izan zuen lantegia martxan jartzeko.
Erremintak egiten zituen eta sopletista lanak
ere bai.
l Elgoibartar hau, urte dexenterekin, berriz
hasi zen jokatzen atezain moduan eta C. D.
Elgoibarko entrenatzailea ere izan zen.
l Oso maitatua zen herrian. Geroago ga-
rraiolari lanean ibili zen eta azkenik, ‘Gabi-
londo y Cía.’ eta Sigman. Tartean familiak
taberna izan zuen gaur egun ‘Polleria Erre-
zabal’ dagoen tokian. Tiburtziok, gustu han-
diarekin, kitarra joaz, askotan abesten zuen
lagun artean, tarte onak pasatzen zituztela-
rik.
l Elgoibartar popular hau gizon apala, at-
segina eta borondatetsua zen.
l Oraindik sasoi aparta zuela, 1953ko ekai-
naren 21ean hil zen, 49 urterekin.

Juanito Gorostiza

G O G O R A T U ZURRIAN

l l l JAIOTAKOAK l l l 

l Ekaitz Atxa Nogero (Urriak 6)
l Egoitz Otaegi Sarriugarte

(Urriak 13)
l Iker Odria Tudanca (Urriak 14)
l Josu Figueiredo Beceiro

(Urriak 15)
l Maitane Gallastegi Zulaika

(Urriak 16)
l Nora Rey Nogales (Urriak 18)
l Leire Astigarraga Iriondo

(Urriak 20)
l Alex Osoro Saez (Urriak 21)
l Ane Zuñiga Gurrutxaga

(Urriak 21)
l Miren Konde Barrenetxea

(Urriak 22)
l Ane Martínez Ramos (Urriak 22)
l Aitor Gómez Daquinta (Urriak 23)
l Lucia Garía Alarcón (Urriak 23)
l Irene Mugika Aranberri

(Urriak 27)

l l EZKONDUTAKOAKl l 

l Marcos Acosta eta Kristina Telleria
(Urriak 10)

l Roberto Kerexeta eta
Arantzazu Zabala (Urriak 17)

l Jose Miguel Etxeberria eta
Sagrario Rodriguez  (Urriak 17)

l Iñaki Iriondo eta Silvia Gabiola
(Urriak 24)

l Isaak Bergaretxe eta Mireia Zabala
(Urriak 24)

l Pedro Iparragirre eta
Estitxu Gorostiza (Urriak 31)

l l l HILDAKOAK l l l 

l Luisa Bereziartua Aranberri,
88 urte (Urriak 8)

l Manuel Rey García, 80 urte
(Urriak 8)

l M. Juana Garate Epelde, 82 urte
(Urriak 8)

l Dolores Astigarraga Zabala,
85 urte (Urriak 9)

l Felipe Igartua Sagastizabal, 90 urte
(Urriak 11)

l Valerio Esnaola Arakistain, 86 urte
(Urriak 14)

l Emilia Etxaniz Xemein, 78 urte
(Urriak 14)

San Franzisko 12-14 – Tel. 943 74 05 49

San Bartolome, 18
Tel. 943 74 08 49 MMEEKKAANNOOSSAA

H IDAZMAKINEN SALMENTA
ETA KONPONKETA

H MULTIKOPISTAK
H FOTOKOPIADORAK
H PLANOEN BIRREGILEAK
H ERLOJU INDUSTRIALAK
H MARRAZKETA MATERIALA
H INFORMATIKA
H FAX

Errosario, 30
Tel: 943 74 02 84 Elgoibar

Argazki hau Andres Al-
berdik lagatakoa da. Bertan
agertzen direnak San Bar-

tolome ikastolako zenbait
irakasle eta ikasle dira 1975

urteko udaberrian. Garai hartan Ikastolako ikasleen gelak han
eta hemen sakabanatuta zeuden: Goitin, Loriton, Konpor-

tan,.. Erretratu hau Konportan dago aterata (Santa Ana kale-
aren amaieran).

Irakasleak honako hauek dira ezkerretik hasita: Andres Al-
berdi, Kontxi Prado, Antton Abasolo, Jose Mari Larrañaga
eta Alfonso Guilló. Leihoan dauden umeak Xabier Artola eta
Sabin Uriguen dira. Alfonsoren atzean agertzen dena ezin izan
dugu identifikatu. Aldameneko neskatila Virginia Azpiazu da.

E R R E T R A T U  Z A H A R R A

AA
ETXEBERRIA

Hileta zerbitzu
OSOA ETA 24 ORDUKOA

KUTXAK - TRASLADOAK - KOROAK

NORBANAKOEI ETA KONPAINIEI 
zuzenduriko zerbitzuak. 

Donostia eta probintziako eritetxe zentroetan ere bai.

Santa klara, 16  20 870 ELGOIBAR
Tel.: (Biltegia) 943 74 13 27 (Etxekoa) 943 74 01 17 - 74 16 56 (Mobila) 908 77 07 01

FUTBOLA (Mintxetan)
n Infantil mutilak n 
11:00 Pilar A - Deba
11:45 Pilar B - Insti B
12:30 Insti A - Ikastola

n Infantil neskak n 
10:00 Mutriku - Ikastola D
10:45 Pilar A - Insti
11:30 Ikastola E - Ikastola A
12:15 Ikastola B - Ikastola C

SASKIBALOIA (Herri Eskolan)
n Benjamin mutilak n 
10:00 Mendaro A - Ikastola A
11:00 Pilar A - Herri Eskola B
11:30 Pilar B - Herri Eskola A
12:30 Ikastola C - Ikastola B

n Benjamin neskak n  
10:30 Ikastola A - Pilar A
12:00 Pilar B - Ikastola C

ESKUBALOIA (Kiroldegian)
n Alebin mutilak n
11:15 Mendaro B - Ikastola C

n Alebin neskak n  
9:00 Jauja E - Pilar B
9:45 Pilar A - Jauja D
10:30 Deba Horiak - Ikastola A
12:00 Ikastola B - Ikastola C

ESKUBALOIA (Ikastolan)
n Alebin mutilak n  
9:00 Jauja B - Ikastola A
9:45 Pilar A - Jauja A
10:30 Mendaro A - Deba Berdeak
11:15 Ikastola B - Deba Urdinak
12:00 Pilar B - Deba Gorriak

- Gipuzkoako Taekwondo Txapel-
ketan bigarren geratu zinen. Zer mo-
duz? - Hasieran nahiko urduri nengoen
estreinakoz txapelketa batean parte hart-
zen nuelako, eta ez nekielako noren aur-
ka borrokatu beharko nuen. Promesa ka-
tegorian hartu nuen parte 80 kg-tik gora-
koetan. Azkenean kontzentratzea lortu
nuen eta gauzak ez ziren gaizki atera.

- Maila altua zegoen? - Gertatzen
dena da 80 kilotik gorako kategoria zela
eta pisu hori baino gehiago duen edo-
zein sartzen dela. Honela, 110 kiloko
arerioa toka dakizuke, edo zu baino kon-
trario askoz altuagoa, edo zurea baino
gerriko hobea duena, edo zu baino bete-
ranoago bat,...

- Zer nolako arerioak tokatu zit-
zaizkizun? - Lehenengo ni baino al-
tuagoa zen baten kontra borrokatu
nuen eta emaitza 1 eta 1eko berdinketa
izan zen. Gero 112 kiloko baten aurka
borrokatu nuen eta irabazi egin nion,
ostikada guztiak hanketan eman zizki-
dalako eta hori ez da balekoa. Beraz,
ez zuen punturik egitea lortu. Hala ere,
hankak eta bernak txikituta utzi zizki-
dan eta horregatik berdinketa desegite-
ko borrokan parte ez hartzea erabaki
nuen.

- Sekulako egurra ematen diozue
elkarri, beraz. - Bai, kolpeak eman eta
jaso ere egiten dira. Askotan hartutakoak
emandakoak baino gehiago izaten dira.

- Zenbat urte daramatzazu kirol

hau egiten? - Duela bi urte hasi nintzen
eta gerriko naranja daukat. Gerrikoak
judoan bezala dira. Zuria da hasi-berrie-
na eta ondoren datoz horia, naranja, ber-
dea, urdina, marroia eta azkenik, beltza.

- Judoarekin zein ezberdintasun
dauka? - Biak dira kirol olinpikoak
baina taekwondoa duela gutxi erreko-
nozitu dute. Teknikoki ezberdinak di-
ra. Judoan arerioa heldu eta lurrera bo-
tatzea da helburua baina taekwondoa
ostikadak eta ukabilkadak ematean oi-
narritzen da. Berna, hanka eta buruan
ezin daiteke ostikadarik ez ukabilkada-
rik eman. Gainera, babesgarriak era-
maten ditugu berna, beso, hanka-arte
eta buruan. Kirol agresiboa da, gogo-
rra, baina horregatik gustatzen zait.

- Hain kirol gogorra izanik eder-
ki sufrituko duzue. - Bai, borrokaldi
amaieran bernak bultoz beteta izatea
da normalena. Oinetako bi behatz, adi-
bidez, erabat txikituta dauzkat eta or-
katilean zaintiratua daukat. Hala ere,
txarrena hanka-tarteko kolpea da. 

- Defentsa pertsonalak ba al du
taekwondoarekin zerikusirik? - De-
fentsa pertsonala taekwondoaren arlo
bat da eta entrenamenduetan lantzen
dugu. Hala ere, bizitza errealean, eraso
baten aurrean, oso zaila da defentsa
pertsonaleko teknikak erabiltzea, oso
konplexuak baitira. Institiboki atera
beharko litzaizuke eta hori pelikuletan
bakarrik gertatzen da.

ESKOLARTEKO KIROLAK
A G E N D A  (azaroak 7, 4. jardunaldia)

FUTBOLA
n Infantil mutilak n 
Insti A 10 - Deba 2
Ikastola 4 - Insti B 2
Pilar A 1 - Pilar B 4

n Infantil neskak n  
Pilar B 12 - Ikastola A 0
Pilar A 11 - Mutriku 0
Ikastola E 6 - Ikastola B 1
Ikastola D 7 - Ikastola C 1

SASKIBALOIA
n Benjamin mutilak n
Mendaro A 2 - Pilar B 34
Pilar A 8 - Ikastola A 4
Herri Eskola A 2 - Ikastola C 42
Herri Eskola B 34 - Ikastola B 0

n Benjamin neskak n  
Ikastola C 24 - Ikastola A 4
Pilar A 4 - Ikastola B 6

ESKUBALOIA
n Alebin mutilak n  
Mendaro A 3 - Pilar A 1
Pilar B 2 - Mendaro B 6
Deba Urdinak 8 - Jauja A 19
Deba Gorriak 9 - Ikastola 10
Herri Eskola 18 - Ikastola C 3
Deba Berdeak 2 - Ikastola B 12

n Alebin neskak n 
Ikastola B 0 - Pilar B 7
Ikastola A 1 - Jauja E 4
Deba Horiak 8 - Jauja D 1
Pilar A 1 - Ikastola C 6

ESKOLARTEKO KIROLAK
E M A I T Z A K  (urriak 31, 3. jardunaldia)

n Adina: 17 urte
n Gogoko kirol edo zaletasunik?

Motorra, surfa, bizikletan ibiltzea...
n Zein beste kirolengatik lagako

zenuke taekwondoa? Ez dago
taekwondoa beste gustatzen
zaidan kirolik.

n Altura: 1,91 m
n Pisua: 83 kg

Alex 
Calvo

“Kirol agresiboa delako gustatzen zait taekwondoa”

FFuuttbboollaa
Haundi 2 - Torrelavega 0
Ondarroa 2 - Elgoibar 2 (1. erreg.)
Eibartarrak 1 - Pedrusko 2 (2. erreg.)
Santutxu 5 - Elgoibar 0 (L. N. jub.)
Elgoibar 5 - Zarautz 2 (1. jub.)
Elgoibar 7 - Almen 0 (Kadeteak)
Elgoibar 5 - Bergara 1 (Infan.)
Almen 0 - Elgoibar 7 (Neskak)
Haundi 2 - Real Unión 2 (Kopa)

AArreettoo ffuuttbboollaa
Iraurgi 6 - Zur Ta Lur Elg. 2 (1. maila)
Bar Parisien 2 - Zur Ta Lur 5 (Auton.)

FFuuttbbiittooaa
PSK 3 - Lojantzi 4
Aide Globun 3 - Berrogei Duro 1
Aizkorak Mendibil 3 - Kunta Kinte 4
Los Herminios 0 - S. Braga 5
Los Peñaskos 7 - Menisco 2

EEsskkuubbaallooiiaa
IMH Elgoibar 18 - Urola 19 (Senior mut.)
Muskiz 12 - IMS Elgoibar 22 (Senior nes.)

IIddaarrrraaggaa KKaaffeeaakk 22.. ssaarriiaa
HAUNDIko jokalari erregularrena 98/99
JOKALARIA  . . . . . . . . . . . . . . . .PUNTUAK
1- Eneko  . . . . . . . . . . . . . . . . . . . . .19
2- Beitia . . . . . . . . . . . . . . . . . . . . . .18
3- Iker Leonardo  . . . . . . . . . . . . . . .15
4- Aitor Trebiño  . . . . . . . . . . . . . . . .13
5- Elkoro  . . . . . . . . . . . . . . . . . . . . . 9
6- G. Leonardo . . . . . . . . . . . . . . . . . 8
7- Igor  . . . . . . . . . . . . . . . . . . . . . . . 7
8- Txasio  . . . . . . . . . . . . . . . . . . . . . 7
9- Madina  . . . . . . . . . . . . . . . . . . . . 7
10- Muguruza  . . . . . . . . . . . . . . . . . 6
11- Caro  . . . . . . . . . . . . . . . . . . . . . 5
12- Loren . . . . . . . . . . . . . . . . . . . . . 5
13- Diaz . . . . . . . . . . . . . . . . . . . . . . 4

AAAA GGGG EEEE NNNN DDDD AAAA

AArreettoo FFuuttbboollaa,, Kiroldegian

Ostirala, 6
22:10 Zur Ta Lur Elg. - Limp.Antoñana (1. maila)
23:10 Zur Ta Lur Elg. - Puer. Pasaia (Auton.)

FFuuttbboollaa,, Mintxetan

Larunbata, 7
13:15 Elgoibar - Cruces (L. N. jub.)
15:30 Elgoibar - Zumaiako (1. erreg.)
17:15 Pedrusko - Hamaika Bat 2.erreg.)
19:00 Elgoibar - Antoniano (Neskak)
Igandea, 8
11:30 Elgoibar - Aizkorri (Inf.)

EEsskkuubbaallooiiaa,, Kiroldegian

Larunbata, 7
16:00 Tecnomeca Elg. - Trapaga (Kad. mut.)
17:30 Pneumax Elg. - Trapaga (Jub. mut.)
19:00 IMS Elgoibar - Urdaibai (Senior nes.)

PPiilloottaa,, Ikastolako frontoian

GIPUZKOAKO TXAPELKETA
Ostirala, 6
21:30 Lagunak - Azpeitia (Jub.)
22:15 Lagunak - Soraluze (Juniorrak)
23:15 Lagunak - Elgeta (Seniorrak)

FFuuttbbiittooaa,, Kiroldegian

Igandea, 8
9:00 S. Braga - Los Peñaskos
10:00 Kunta Kinte - Los Herminios
11:00 PSK - Aide Globun
12:00 Berrogei Duro - Aizkorak Mendibil
13:00 Lojantzi - Menisco

Egoitz Morak urrezko domina eskuratu du
Espainiako sektoreko txapelketan
Ibai Kirol Elkarteko Egoitz Mora judokak Espainiako sektoreko txapelketan parte
hartu zuen urriaren 25ean Euskadiko selekzioko kide bezala. Castejón (Nafarroa)
herrian izan zen txapelketa eta
Egoitzek 18 urtez azpiko kategorian
lehiatu zuen. Egoitzek estreinakoz
hartu zuen parte kategoria honetan,
berak 16 urte baino ez ditu eta. Sek-
tore honetan Aragoa, Nafarroa, Can-
tabria, Errioxa eta Euskadiko txapel-
dunek hartzen dute parte eta pisu ba-
koitzeko finalistak Espainiako txa-
pelketarako sailkatzen dira. Txapel-
keta hau azaroaren 7 eta 8an izango
da Madrilen. Egoitzek erraz irabazi
zuen 90 kg azpiko mailan eta urrez-
ko domina lortzeaz gain, Espainiako
txapelketako finalerako txartela ere
eskuratu zuen. Honako honekin hiru-
garren aldiz arituko da elgoibartar
judoka Espainiako txapelketan.

Pasa den asteartean, hilak 3, Federazio Kopako partidu garrantzitsua jokatu zuen
Haundik Mintxetan. Irungo Real Unión taldearen aurkako partidua zen eta 2na

berdindu zuten. Federazio Kopan 8 ekipo ari dira parte hartzen, bi taldetan banatuta.
Astearteko partiduaren ostean, Haundi bere taldeko bigarren geratu da, Real Unión-
en atzetik. Talde bakoitzeko lehenengo bi ekipoak finalerdietarako sailkatzen dira.
Datorren asteazkenean, finalerdietako partidua jokatuko du Haundik kanpoan, beste
taldeko irabazlearen aurka. Partidu hau irabazten duenak, beste finalerdia irabaztean
duenaren kontra jokatuko du finala (finala bi partidutara da: etxean bat eta kanpoan
bestea). Gogoratu egin behar da iaz Haundi izan zela Federazio Kopako txapelduna.

Federazio Kopako finalerdietarako
sailkatu da Haundi

Norgehigoka datorren asteazkenean, hilak 11,
izango da etxetik kanpo



Gurutze Gorriko Astialdi Taldeko haurren erakusketa
hilaren 11ra arte egongo da irekita
Asteartean, hilak 3, ireki zen Gurutze Gorriko Astialdi Taldeak Kultur Etxean prestatu-
tako erakusketa. Urtean zehar Astialdi Taldean aritzen diren haurren lanak daude ikus-
gai. 25 bat haurren eskulan, marrazki, margo etab. ikus daitezke, bakoitzak bere ikus-

puntutik, era guztietako
ideiak eta gaiak lantzen
dituztelarik. Erakusketa
inauguratu zen egunean,
Gurutze Gorriko zenbait
begirale topatu genituen
bertan. Esan zigutenez,
Gurutze Gorriko Astialdi
Taldea 12 bat begiralek
osatzen dute eta urtean ze-
har makina bat ekintza an-
tolatzen dituzte herriko
haurrek ahalik eta ondoen
pasa dezaten.

Gabonzaharreko ‘Plazara dantzara’ dantza
saioa prestatzeko ikastaroa martxan dago
Dantzari ohi guztiek parte har dezaten nahi dute antolatzaileek

Abenduaren 26an,
Gabonzahar fe-
rian izango den

‘Plazara Dantzara’ erro-
merian parte hartzeko
ikastaroa martxan dago.
Haritz Dantzari Taldea-
ren 25. urteurreneko eki-
taldiei amaiera berezia
emateko asmotan, Elgoi-
barko dantzari ohi guz-
tiek ikastaroan parte har
dezaten dei berezia za-
baldu nahi dute antolat-
zaileek. Gonbita herritar
guztiei eta bereziki, Elo-
rra, Elgoibarko Izarra eta
Haritz Dantzari Taldean
ibilitakoei luzatu nahi
zaie. Ikastaroan 40 bat la-
gun ari dira eta tartean, ezer ez dakitenak eta
zenbait dantza ezagutzen dituztenak daude,
hortaz, nahi duten guztiek ikasteko aukera
dutela azpimarratu nahi dute. Gabonzahar
egunaren bueltan ‘Plazara Dantzara’ saioaz
aparte, bazkaria antolatu dute joan nahi duten
guztientzat. Bazkaria Ikastolako frontoian
izango da. Arratsalderako ‘Plazara Dantzara’

erromeria prestatu dute. Printziopioz Plazan
egiteko asmoa dago baina euria izango ba-
litz, Kiroldegira aldatuko litzateke. Ikastaro-
an parte hartzen dutenek ez dute derrigorrez
‘Plazara Dantzara’ saioan dantza egin behar-
ko. Gogoraraztea komeni da entsaioak larun-
batero goizeko 11:00etan direla eta zazpi ent-
saio baino ez direla geratzen.

Mundu
liluragarri
batGure artean argitaratua

daukagu jada Ibaizabal
argitaletxeko Literatura

Unibertsalaren sailean H. C. An-
dersen. Egile danimarkarraren
19 narrazio bildurik ditugu “He-
meretzi ipuin” izenburuko liburu
honetan. Andersenek, irudime-
naren bidez,  mundu liluragarri
batera, fantasiaren erreinura ga-
ramatza orrialdeetan zehar. Li-
buru hau irakurtzea mundu ma-
giko batera bidaiatzea da. Fanta-
siazko istorio hauek irakurlea
txunditu, liluratu egiten dute.
Hemeretzi kontakizun hauen ar-
tean dago jakina, seguraski idaz-
le eskandinabiarraren sormen
ospetsuena, “Ahatekume itsu-
sia” deiturikoa, mundu osoko li-
teraturzaleen artean ezaguna de-
na. Izan ere, hori bezalako lanen
bidez bereganatu du Andersenek
munduko literaturan duen izena
eta lekua. Hemeretzi lan hauek
egilearen irudimen apartaren
erakusgarri dira. Narraziootan,
egilearen antzerkiarekiko lilura
islatzen da, baina batez ere fan-
tasiarekikoa. Idazle jeinuak ha-
rritu baino harrituago uzten gaitu
istorioz istorio. Errelatoak mai-
suki kontatuak daude, bakoitzak
behar duen kontaketa du. Horre-
la, hemen bildutakoek klasikoak
egiten dituen xarma eta handita-
suna dute.

Jon Eugi

LIBURUAK

40 lagun ari dira zapatuero entsaiatzen
Lourdes Odriozola eta Josu Mujikaren esanetara.

1 - Txikitan medikua izan nahi
zenuela esaten al zenuen?

- Bai. 6. mailan nauanian esaten
naban medikuntza nahi nabala itxia
eta hola amaitxu dot. Oin, karrerako 3.
mailan nabil.

2 - Pentsatua al daukazu zein es-
pezialitate egin nahi zenukeen?

- Betidanik gustau izan jata zirujia
baina zenbat eta gehixo jakin dudak
hasten dia eta beste gauza interesante
asko ere badaudela konturatzen zera.
Hala ere, printzipioz zirujia eta zain-
keta intentsiboak dira gehixen gustat-
zen jatazenak.

3 - Zein erako ikasketak dira? 
- Asignatura asko daude eta batzuk

beste batzuk baino gogorrauak dia eta
gehixo ikasi bihar da. Lelengo mailan
anatomia, bigarren mailan fisiologia
eta hirugarren mailan patologia dia
asignatura zailenak neretzat. Lelengo
maila da neretzat zatarrena eta palo
gehixen ematen dabena baina, beste
alde batetik, anatomia oso asignatura
politxa da. 

4 - Klaseak euskaraz al dira?
- Lelengo mailan dana da euske-

raz, bigarren eta hirugarren mailan
asignatura batzuk eta hortik aurrera

momentuz dana erderaz.
5 - Praktikak ere badituzue.
- Bai. Berez praktikak ospitxalian az-

kenengo urtietan izaten dia baina lelengo
mailetan laboratorixuan izaten dia. 

6 - Hildakoekin, ezta?
- Bai. Hasieran inpresio piska bat it-

xen dau, baina batez ere, izara azpixan
hildakua dauala imajinatziak itxen dau
inpresiua, ze gero, ikusten dozunian eta
praktikekin hasten zeranian ez zera ho-
rretaz konturatzen. Gainera, pasada bat
da ikustia gorputza zelakua dan.

7 - Eta zer da medikuntzatik
gehien gustatzen zaizuna? Gaixota-
sunen jatorria ezagutzea edo pert-
sonak sendatzea?

- Bixak. Politxa da gaixotasunak
nundik datozen jakitzia eta baitxa jen-
dia sendatzeko kapaza izatia ere. 

8 - Eguneroko ikasten al duzu
etxean?

- Egunero ezinezkua da, ze batzutan
etxera ailegau orduko arratsaldeko
20:30ak dira eta ez dakazu ezertarako
gogorik. Nik bizimodu normala itxen
dot, kalera uten lagunekin, biolina jo, ko-
ruan nabil... Medikuntza ez da jendiak
pentsatzen daban bezain gogorra. Luzia
da eta pazientziakin hartu bihar da.

Lan merkatua: Arloaren arabera zailagoa edo
errazagoa da lana topatzea. Herri txikieta-
ko mediku izatea errazagoa da hirietako os-
pitaleetakoa baino. Merkatu Bateratuan sart-
zean, Europar Komunitateak Medikuntza Li-
zentziatura homologatzeko espezialitateko
beste bi urte egitea exigitzen du, hau da,
ohiko 6 urteak gehi beste bi.

A i n a r a

U r k i d i
UNIBERTSITATEAK NOTA

Alcala (7,56)
Alicante (7,51)
Bartzelonako auton.(7,01)
Madrileko auton. (7,97)
Bartzelona (7,39)
Cadiz (6,93)
Cantabria (6,72)
Konplutensea: 

-San Pablo (7,40)
-Medikuntza (7,71)

Cordoba (7,12)
Badajoz (7,52)
Granada (7,47)
LLeida (7,34)
Malaga (6,71)
EHU (7,52)
Salamanca (7,3)
S.de Compostela (7,4)
Sevilla (7,15)
Huesca (6,87)
Zaragoza (7,16)

Epidemiologia orokorra eta osasun demografia, giza elikadura,
giza organismo normalaren morfologia, egitura eta funtzioak,
osaun eta gaixotasun egoeren oinarri psikologikoak eta abar.

Gaiak:

Lan merkatua:
Klinika, ospitale,
erresidentzia, kont-
sulta partikula-
rrak...

Irteerak:

Medikuntza

INTERESEKO
TELEFONOAK

OSASUNA
Anbulategia:

Larrialdiak. . . . . . 943 461111
Txanda hartzeko . . 943 743354

Planning-a. . . . . . . 943 742950
Alkoholiko Anonimoak . . . 943740385
D.Y.A (anbulantzia) . . . 943 464622
Gurutze Gorria . . . . 943 743864
Mendaroko Ospitalea . . . 943 756264
Odol Emaileak . . . . 943 743936

GARRAIOAK
Eusko Trenbideak. . . . . 943 740442
PESA (Eibar) . . . . 902 10 12 10
Taxi geltokia . . . . . 943 740898

UDALA
Euskara Zerbitzua . . . . 943 744366
Udal Kirol Patronatua. . . . 943 744415
Kultura Zerbitzua . . . 943 742158
Mendaroko Udala . . . . 943 756100
Ongizate zerbitzua . . . . 943741008
Udaletxea . . . . . . . 943 741050
Udaltzaingoa . . . . . 943 741394

BESTELAKOAK
Elgoibarko Izarra . . . . . 943 741626
Kiroldegia . . . . . . . 943 744415
Kontsumo Bulegoa . . . . . 943 743088
Liburutegia . . . . . . 943 743525
Musika Eskola . . . . 943 742145
Mintxeta . . . . . . . . 943 744315
Parrokia . . . . . . . . 943 740842
Postetxea . . . . . . . 943 741547
Gaztetxea . . . . . . . 943 743572

ADINEKOEN ETXEAK
San Lazaro Egoitza . . . 943 740296
Zaharren Biltokia . . . . . 943 740526

IKASTETXEAK
Haur Eskola. . . . . 943 74 21 41
HHI (EPA) . . . . . . 943 74 08 80
Herri Eskola . . . . 943 74 08 79
I.M.H. . . . . . . . . . 943 74 41 32
Herri Institutua

Arreiturre . . . . . 943 74 02 67
Ezenarro (Meka) . . . 943 74 44 80

Ikastola . . . . . . . . 943 74 44 41
Pilar Ikastetxea . . . . . 943 74 13 31

KOMUNIKABIDEAK
BARREN . . . . . . . 943 74 41 12
El Diario Vasco . . . . . 943 74 40 73
El Correo Español . . . 943 74 10 82
Egin . . . . . . . . . . 943 10 84 21
Zazpiki irratia . . . 943 74 34 74

n  n  n  n  n  n  n  n  n  n  n  n  n  n  n  n  n  n  n  n  n  n  n  n  n  n  n  n  n  n  n  n  n  n  n  n  n  n  n  n  n  n  n  n  n  n  n  n  n  n  n  n  n  n  n  n  n  n  n

n  n  n  n  n  n  n  n  n  n  n  n  n  n  n  n  n  n  n  n  n  n  n  n  n  n  n  n  n  n  n  n  n  n  n  n  n  n  n  n  n  n  n  n  n  n  n  n  n  n  n  n  n  n  n  n  n  n  n

Salvar al soldado Ryan
II. Mundu Gerratearen amaieran, aliatuen
tropak itsasontzietan heltzen dira Nor-
mandiako kostaldera (Frantzia). Solda-
duen aurpegiek beldurra eta tentsioa era-
kusten dute, inork ez baitaki zer gertatuko
zaien. Etsaien eskuetan dagoen lur ere-
mua pasatu ondoren, agindu berezi bat
iristen da. James Ryan soldadua bizirik to-
patu behar dute, bere hiru anaiak gerran
hil baitira. Etxera eraman behar dute buel-
tan, EEBBetako legek dioten bezala.

Zuzendaria: Steven Spielberg.
Antzezleak: Tom Hanks, 
Edward Burns, Matt Damon.

ZI
NE
A

6
ostirala

22:30 MUSIKA eta
DANTZA SAIOA
Izenburua: ‘Tangoneando’
Herriko Antzokian
Antolatzailea: Haritz
Dantzari Taldea

23:00 ‘BOLIVIA
BIZIKLETAZ’
DIAPOSITIBA
EMANALDIA
Gaztetxean
Antolatzailea: 
Gazte Asanblada

7
larunbata

19:30-22:15 ZINEA
“Salvar al soldado Ryan”

8
igandea

8:30 AUTOBUSA
BEHOBIA-DONOSTIAra
Irteera King-Kongeko
zubitik
Antolatzailea:
Udal Kirol Patronatua

19:30-22:15 ZINEA
“Salvar al soldado Ryan”

9
astelehena
22:15 ZINEA
“Salvar al soldado Ryan”

12
osteguna

22:15 ZINE KLUBA
“Rossini”
Antolatzailea: Ongarri
Zine Kluba

13
ostirala

19:00 MARGO
ERAKUSKETA
Egilea: Gemma Monreal
Kultur Etxean
Hilaren 29ra arte

22:30 ‘KULTUR
ERROTA’
EGITASMOAREN
1. SAIOA
Partehartzaileak: ‘Bi luma’
eta ‘Patxi kaleko’
Kultur Etxeko sotoan
Antolatzailea:
Elgoibarko Izarra

22:15 ZINEA
“Los vengadores”

%

l ‘Tangoneando’
ikuskizuna Herriko
Antzokian
Haritz Dantzari taldearen 25. ur-
teurrena ospatzeko, tango ikuski-
zun berezia izango da gaur, hilak 6
(ostirala), Herriko Antzokian.
Gaueko 22:30ean hasita, Euskal
Herriko bost musikarik, Gardel mi-
tikoaren kantak eta tango moderno-
aren erakusgarri den Astor Piazzo-
laren piezak eskainiko dituzte. La-
gungarri modura, zenbait abesti
entzun bitartean, Irungo bi dantza-
rik tangoak dantzatuko dituzte.

l ‘‘Bolivia bizikletaz’
diapositiba emanaldia
Gaztetxean
Joan den uztailean Alberto Zelaia
eta Sugar Etxaniz elgoibartarrak
Bolivia aldera abiatu ziren alderik
alde herrialde hau ezagutzeko as-
motan. Hilabete pasa ibili ziren ber-
tako desertu, baso, mendi, hiri eta
herri galduetan. Gaur, ostirala (hi-
lak 6), Bolivian ikusi eta jasotakoak
kontatuko dituzte Gaztetxean bi
abenturazale elgoibartar hauek:
hango bizimodua, geografia, pai-
saiak, leku historikoak eta bizi izan-
dako pasadizoak, guztiak diapositi-
betan jasoak. Emanaldia gaueko
23:00etan izango da Gaztetxean.

l ‘‘Kultur Errota’
programaren 1.
emanaldia
Elgoibarko Izarrak eta Euskara El-
karteen Topaguneak antolatuta, aza-
roaren 13an (ostirala) ‘Kultur Errota’
egitasmoa jarriko da martxan Elgoi-
barren. Helburua formato txikiko
kultur ikuskizunak eskaintzea da,
kulturgile profesionalak, amateurrak
eta herrietan sortzen direnak tarteka-
tuz. Hasiera emateko, azaroaren 13an
‘Patxi kaleko’ folk taldea (Aitor Fu-
rundarena, Hurbil Artola, etab.) eta
‘Bi luma’ (poesia eta musika) izango
dira. Kultur Etxeko sotoan izango da,
gaueko 22:30ean. 500 pta.ko sarrera-
rekin kafea, pastak eta kopatxoren
bat ere eskainiko dira.

n  n  n  n  n  n  n  n  n  n  n  n  n  n  n  n  n  n  n  n  n  n  n  n  n  n  n  n  n  n

a Rossini (Alemania, 1997)

Paolo Rossini jatetxe inportante bateko ja-
bea da. Hiriko fauna artiskiko eta bohe-
mioaren konfidantza irabazten jakin du.
Bere bezeroen artean ‘Loreley’ izenburu-
ko best-seller-a idazten dabilen Jacob
idazlea dago. Idazlearen asmoa liburua
pantailaratzea da, zuzendari, produktore
eta bankeroen laguntzarekin. Guztiak ja-
tetxean elkartzen dira aktoresa protagonis-
ta nor izango den erabakitzeko. Une ho-
rretan ‘Edurne-zuri’ ile-hori ederra agert-

Zuzendaria: Helmut Dietl.
Antzezleak:Goetz George, 
Mario Adorf, Heiner Lauferbach.

TTTTTT XXXXXX AAAAAA NNNNNN DDDDDD AAAAAA KKKKKK

FARMAZIAK
Egunez Gauez

7 Yudego Zabaleta
8 Yudego Zabaleta
9 Bidasolo Bidasolo
10 Etxeberria Etxeberria

(Santa Ana kalean)

11 Anduaga Anduaga
12 Yudego Yudego
13 Zabaleta Zabaleta

ESCALA: Rekalde, 1
Soraluze. Tel: 75 16 38
ANDUAGA: Mendarozabal, 1
Garagarza. Tel: 75 61 42
ZABALETA: Kalebarren, 9
Soraluze. Tel: 75 13 84

OKINDEGIA
8 igandea Idarraga

Ongarri Zine Klubak azarorako
prestatu dituen pelikulak hiru
dira: hilaren 12an, osteguna,

Helmut Dietl zuzendari alemaniarra-
ren ‘Rossini’ filmea emango da. Ko-
media ‘beltza’ren ildotik, Alemanian
sekulako arrakasta izan du pelikula ho-
nek. 97an, pelikula eta zuzendari one-
nari ematen zaizkion sariak irabazi zi-
tuen eta ‘Ernst Lubitsch’ saria ere jaso
zuen. Hurrengo ostegun eta ostiralean,
hilak 19 eta 20, Holandan egindako fil-
mea eskainiko dute. ‘Caracter’ izenbu-
rua du eta iazko Oscar sarietan Armen-
darizen ‘Secretos del Corazón’ peliku-
lari atzerriko filme onenaren oskarra
ostu zion. Mende hasieran kokatzen
den istorio honek aita eta seme baten
arteko harreman gatazkatsuak kontat-
zen ditu. Azkenik, hilaren 26 eta 27an,
Valladolid-eko zinemaldian bi sari jaso
zituen ‘Affliction’ filme amerikarra
ikusi ahal izango da. Nick Nolte da
protagonista eta aktore onenak jasot-
zen duen saria irabazi zuen. Argazkila-
ritza atalean ere saritutako pelikula da.
Amerikako herri txiki batean sheriff
baten inguruko gorabeherak kontatzen
dira. Emanaldi guztiak Herriko Antzo-
kian izango dira gaueko 22:15etik au-
rrera.

OONNGGAARRRRII
ZZIINNEE KKLLUUBBAA
Azaroko pelikulak

M E R K A T U  T X I K I A

Etxebizitzak

© Pisua alokatzen da Ubitarten.
% 943 74 03 41
© Apartamentua saltzen da Ezcaray-n.
% 944 95 05 37 (Charo edo Javi)
© Osasun kaxkarra duen senar-
emazte nagusiak etxea hartuko lu-
ke alokairuan. Igogailuarekin eta
merke. % 943 74 03 37
© Etxea saltzen da Santa Ana kale-
an. 2. pisua, ganbararekin eta igo-
gailuarekin. % 943 74 03 83
% 943 74 18 34
© Etxea salgai Mendaron. Sukal-
dea eta jangela guztiz ekipatuak
(Vegasa eta AEG). 35 m2ko gara-
jea eta 12 m2ko ganbara ditu.
% 943 75 62 43

Salerosketak

© Super Nintendo kontsola saltzen
da. Bi mando eta sei jolas ditu.
% 943 74 22 75 (Iñigo)
© Bodyboard bat saltzen da, Wave
Rebel. Aletak Rip Curl eta 2x3ko
traje motza. Merke.
% 943 74 38 76 (Ivan)
© Land Rover motza saltzen dut.
Egoera onean eta merke.
% 943 74 06 88
© Bideo-kontsola saltzen da. Super
Nintendo, bi mandu eta zazpi jola-
sekin. % 943 74 41 47
© Gazteen logelarako altzariak sal-
gai, merke. % 943 74 20 41
© Ford Orion 1.600 GHIA zuria

saltzen da. 250.000 pta. Interesa-
tuek galdetu Merkatu Plazako 22.
postuan. (Ana)
© Kutxa forma duen ohe tolesga-
rria saltzen da. Pinuaren egurrez
egina. Oso polita. % 943 74 40 85
© Bi anplifikadore saltzen ditut.
Bata baxuarentzat eta bestea kita-
rrarentzat. Prezio ona.
% 943 74 10 32

© EROSI©

© Trikitixa bat erosiko nuke. 3 edo
4 ahotsekoa. % 943 75 61 83
©Egoera onean dagoen bigarren
eskuko pianoa erosiko nuke.
% 943 76 56 78
(M. Jesus. Goizez)

Agurrak

Lana

© ESKAINTZA© 

© Igeltseroa behar da esperientzia-
rekin. % 943 12 08 63
909 71 05 91
© Neska behar da umea zaindu eta
etxeko lanetarako. % 943 74 38 83
(19:00etatik aurrera)
© Emakume euskalduna behar da
etxekolanak egin eta 2 ume zaint-
zeko. % 943 74 42 43
© Pertsona gaztea behar da infor-
matikako tekniko bezala lan egite-
ko. Esperientzia baloratuko da. In-
teresatuek idatzi 8 postakutxara,
Elgoibar.
© Neska behar da etxeko lanak
egin eta ume bat zaintzeko. Ahal
bada, euskalduna. % 943 74 45 87
© Mutila  behar da mezulari lana
egiteko. Gida baimenarekin.
% 943 74 40 54 (goizez)

© ESKAERA©

© Administrari eta komertzio ikas-
ketak dituen neska lanerako es-
kaintzen da. % 943 75 50 45
© Neska eskaintzen da etxeko la-
nak egin eta umeak edo zaharrak
zaintzeko % 943 75 50 45
© Bi gazte eskaintzen dira propa-
ganda banatzeko % 943 74 13 07
(arratsaldez)
© 38 urteko neska eskaintzen da
gaixoak zaintzeko, bai ospitalean
baita etxean gauez ere.
% 943 74 31 75 ( Carmen, goizez).
© Klinika Laguntzailea eskaintzen
da gaixoak edo pertsona nagusiak
zaintzeko. Esperientzia eta infor-
meak ditut. % 943 74 04 86 (Rosa)
© Neska eskaintzen da haurrak
zaindu, etxeko lanak egin edo ta-
bernan aritzeko. Esperientziarekin.
% 910 685 295
© Pertsona nagusiak eta umeak
zaintzeko edo etxeko lanak egiteko
emakumea eskaintzen da. Espe-
rientziarekin. % 943 17 19 13

© Zorionak Jaime Gabilondori
azaroaren 8an urte bat beteko duela-
ko. Estibalizen partez.
© Zorionak Maria Idiakezi urriaren
30ean urteak bete zituelako. Gura-
soen eta Josu eta Esther anai-arre-
ben partez.
© Zorionak Patriciari gaur urteak
bete dituelako, guraso, anaia eta
koinataren partez.
© Zorionak Itziar Furundarena men-
darotarrari gaur urteak bete dituelako.
Etxekoen partez, ondo pasa eguna.

© Zorionak bere
lehen urtebetet-
zean Irati Jua-
ristiri familia
guztiaren partez.
Bereziki, Aitor,
Unai eta Aneren
partez.

© Zorionak
Gorka Cas-
querori gaur
urte bat bete
duelako. Le-
hengusina Jone
eta Laura, osa-
ba-izeba eta

amama Isabelen partez musu
haundi bat.
© Zorionak aita,
gaur 38 urte bete
dituzulako. Jose
eta Laura alaben
eta emaztearen
partez, bihotz-
bihotzez.

© Zorionak Nu-
ria Revueltari
azaroaren 5ean
14 urte bete zi-
tuelako. Guraso
eta anai-arreben
partez.

© Zorionak
Saioa Gonzalezi
hilaren 3an 11
urte bete zituela-
ko. Gurasoen
partez.

© Zorionak
aita hilaren
10ean urteak
beteko dituzula-
ko. Musu handi
bat familiaren
partez.

© Zorionak
Leireri hilaren
5ean 2 urte bete
zituelako. Fami-
lia osoaren par-
tez.

© Zorionak
Aitor Diegori
urriaren 29an 2
urte bete zitue-
lako. Nagoreren
partez.

© Zorionak Ane-
ri gaur urteak
bete dituelako.
Anaia Antxon
eta familiaren
partez, musu
haundi bat.

Garajeak

© Marradun garajea alokatzen da
Urasandin, Kalamua kalean.
% 943 74 13 82
© Garajea alokatzen da, San Roke
5ean. % 943 74 11 61

Partikularrak

© Latineko partikularrak ematen
ditut. % 943 75 51 04 (Ana)
© Kimika eta matematikako klase
partikularrak hartuko nituzke, tal-
de txikietan.
% 943 74 20 85 / 74 24 23
© Mekanika eta elektrotekniako
partikularrak emateko norbait be-
har da. % 943 74 45 75
(arratsaldez)
© Lehen Hezkuntzako klase parti-
kularrak ematen ditut. Talde txi-
kiak. % 943 74 17 96
© Dibujo teknikoko klaseak ema-
ten ditut. % 943 74 43 98
(Iñaki. Gauez deitu)

© SALDU©

© Amazona Aestiva loroa saltzen
da. 97 anilla. Arra.% 929 43 81 54
(Xabier)
© Lokal komertziala saltzen da
Urasandi 5ean. 27 m2 ditu.
% 943 75 12 76
© Larousse enziklopedia eta bi su-
plemento saltzen ditut.
% 943 19 50 98 (Esther. 20:00-21:00)

Bestelakoak

© Zorionak No-
ra Landaluzeri
azaroaren 8an 6
urte beteko di-
tuelako. Fami-
liaren partez.

© Zorionak
Julen eta Maialeni hilaren 7an 8
urte beteko dituztelako. Familia

© Irakasle batek beste irakasle
edo langile batzuekin pisua alo-
katuko luke Bilbon.
% 94 68 424 69 (Nerea. 19:00-21:00)
© Caritas-ek kotxe kapota dauka
emateko. % 943 74 15 09
© Mendaron bezero asko dituen
taberna saltzen edo alokatzen da.
% 943 75 50 16

AARROOZZTTEEGGIIAAKK
BBIIEENNAA
Neurrira egindako lana
Ermuaranbide, 16
% 994433 7744 3311 1166

GGAARRCCIIAA
Aluminioa eta PVCa
P. Muguruza, 30
% 994433 7744 3322 3388

JJUUAARRIISSTTII
Leihoak-Armairu enpotra-
tuak
Santa Ana,18
% 994433 7744 2299 9944

LLOODDOOSSOO
Leihoak
Ermuaranbide, 16
% 994433 7744 3344 9900

SSOORRAALLUUZZEE
Leihoak-Armairu enpotra-
tuak
Santa Ana, 3
% 994433 7744 3366 3344

UULLAAZZIIAA
Aroztegia eta enbalajeak
Santa Klara, 10
% 994433 7744 0055 4477

ZZAABBAALLAA
Etxeko erreformak-enbalajeak
Deba kalea 16
% 994433 7744 0033 9966

IITTUURRGGIINNTTZZAA
AANNGGEELL
Santa Ana, 5
% 994433 7744 1177 6611

JJAAVVII
Erretxindi, 1
% 994433 7744 1144 8800
% 990088 7777 2299 3322

OONNGGII
Urasandi, 8
% 994433 7744 1100 8822

PPAAGGOOAAGGAA
San Antolin kalea, 13
% 994433 7744 0022 7799

TTEELLLLAABBIIDDEE
Azpilgoeta, 19 MENDARO
% 994433 7755 5500 6622
% 990077 7755 5500 6622

ZZAALLDDUUAA
Urasandi, 26
% 994433 7744 0055 3300

ZZUUBBIIZZAARRRREETTAA
Ubitarte, 5
% 994433 7744 0077 8899
% 990088 1144 3300 4400

PPIINNTTUURRAAKK
IIPPIINNTTZZAA
Foruen enparantza, 4
% 994433 7744 0044 4400
% 990077 7744 0044 4400

PPIINNTTUURRAASS EELLGGOOIIBBAARR
FFEERRMMIINN
Urasandi, 57-3
% 994433 7744 3399 9911
% 990099 7766 2288 8800

IIGGEELLTTSSEERRIITTZZAA
AANNTTOONNIIOO MMAARRKKEEZZ
Urasandi, 24
% 994433 7744 3344 1188

JJOOSSEE LLUUIISS MMEENNDDEEZZ
Urasandi, 24
% 994433 7744 2299 8877
% 998899 5588 4477 2233

IIPPIINNTTZZAA
Trenbide, 25
% 990077 4411 7788 6677

KKIIDDEEOOKK SS..LL..
San Roke, 17
% 994433 7744 3344 8866
% 998899 5588 3377 6611

EELLEEKKTTRRIIZZIITTAATTEEAA
AARRAAMMAARR
Morkaiko, 1
% 994433 7744 1122 8800

AAZZPPEELLEETTAA
San Frantzisko, 51
% 994433 7744 1122 3388

BBEETTII AARRGGII
Errosario, 6
% 994433 7744 1166 4444

UURRZZEELLAAII
Santa Ana, 12
% 994433 7744 1133 7766

IISSOOLLAAMMEENNDDUUAAKK
GGLLAASS CCOONNTTRROOLL SS..LL..
Inpermeabilizazioak
Ubitarte, 7
% 994433 7744 3300 9944

GGRREEMMIIOOEENN GGIIDDAA



2.0i 1 6V 138cv
2.770.000 pta.

COUPECOUPE

Hyundai COUPE 

1.6i 1 6V 115cv 
2.470.000 pta.

EELLGGOOIIBBAARR
Olaso, 27

Tel: 943 74 32 00

EEIIBBAARR
Otaola, 27

Tel: 943  70 13

DDOONNOOSSTTIIAA
Zumalakarregi, 1
Tel: 943  31 22 00

GIPUZKOARAKO BANATZAILE OFIZIA-

MENDARO AUTOAK


